
●EUR/KZT 550.06 ●USD/KZT 523.17 ●RUB/KZT 4.93 ●CNY/KZT 71.81                                         Қазақстан Ұлттық Банкінің             
                       4 желтоқсан, 2024 жылғы дерегі бойынша 

Экономиканың 
жаңа негізі

Жергілікті
өнім 
жеткілікті

Балқашты
жырға 
бөледі

Аймағымыздың бас басылымы 
«Ortalyq Qazaqstan» газетімен бала 
кезден бері қол үзбей келеміз.

Біздің рухани байып, болмы-
сымызды қалыптастыруға өзіндік 
септігі тиді. Газет қолымызға тие 
сала, оқып шығуға ұмтылатын едік. 
Газет-журналды оқып, оны талқы-
лау қалыпты қағидамызға айналды. 
Біз сол арқылы тәлім көріп, тәрбие 
алдық. Арманымызға қанат қақтық. 
Өзім де осы саладан алыс болма-
дым. Журналистика жаныма жақын 
болды. Жазуды жақсы көремін. Ал, 
жазатын адам іздеп жүріп оқиды. 
Мен де «Орталықтың» іздеп жүріп 
оқитын оқырманымын.

Басылымға шексіз ризамыз. 
Қандай да бір жетістікке жетсек, 
жарқыратып көрсетіп жатады. Сөй-
тіп, бала кезден оқып өскен газетім 
жанашырыма, қолдаушыма айнал-
ды. Қазір де «Орталық» жұмыс 
үстелімде. Қарбалас жұмыстан қо-
лым қалт еткенде оқып шығамын. 
Басылымның бағыты да айшықты. 

Сан саланы қамтиды. Денсаулық, 
саяси, рухани жаңалықтың бәрі 
бар. Газетті үзбей оқып отырған 
жан өңірдің тыныс-тіршілігінен ха-
бар алады. Жылт еткен жаңалықты 
дәйекті етіп, талдап, сараптап жа-
зады. Сонысымен де газет құнды. 
Әр оқырманымен бағалы. Қазір га-
зетке жазылу науқаны жүріп жатыр 
екен. Оның үстіне жазылуды тиімді 
етіпті. «Kaspi.kz» қосымшасы 
арқылы QR кодпен ғана. Бұрынғы-
дай поштаға барып, кезек күтпейсіз. 
Замана көшінен қалмай, оқырманға 
оңтайлы жағдай жасап берген білік-
ті медиаменеджерлер топтасқан 
ұжымға табыс тілейміз! Ормандай 
оқырманы бар «Орталықтың» елге 
сүйіншілер жаңалығы көп болсын 
демекпіз!

Бекзат АЛТЫНБЕКОВ,
«AMANAT» партиясының 

Қарағанды облыстық
 филиалының төрағасы

● БАСПАСӨЗ – 2025

Ордалы  «Орталығым»!

Барлық турдың қорытындысы бойын-
ша биология бағытынан Бұқар жырау ауда-
нынан қатысқан  Камила Төлеуханова ал-
тын медаль иеленді. 

Ал, математика және физика пәндері-
нен күміс медальды Шет ауданынан кел-
ген Асылжан Қойқатов пен Ерасыл Игілік 
жеңіп алды.

Шет ауданының білімпаздары Батырхан 
Алпысбай мен Айбибі Мұсахметованың 
қоржынында да математикадан қола медаль 
бар. Осакаров ауданынан қатысқан Констан-
тин Калашников пен Максим Сафин, Абай 
ауданынан Юлия Пилипенкода да информа-
тика бойынша дәл осындай марапат бар.

Физика пәнінен Шет ауданынан Ис-
лам Құрманбайға, география бойынша 
Нұра ауданынан Ернар Нұрмұхаметке 
қола жүлде бұйырды.

Олимпиадада жалпы 221 қазақстандық 
оқушы жүлделі орынға ие болғанын айта 
кеткен жөн.

Өз тілшімізден

● БӘРЕКЕЛДІ!

Он медаль 
олжалады

Облыстың ауылдық мектепте
рінің оқушылары жаратылыстану-
математикалық бағытында II Рес
публикалық олимпиадада 10 медаль 
және төрт грамота олжалады. Білім 
алушылар математика, физика, био-
логия, география және информатика 
бойынша білімділік танытты.

ҚҰРМЕТТІ ОҚЫРМАН!ҚҰРМЕТТІ ОҚЫРМАН!
Облыстық  «Ortalyq Qazaqstan» газетіне 2025 жылға жазылу науқаны Облыстық  «Ortalyq Qazaqstan» газетіне 2025 жылға жазылу науқаны 
басталды. Газетке жазылуды «Қазпошта» АҚ пошта байланысының басталды. Газетке жазылуды «Қазпошта» АҚ пошта байланысының 
барлық бөлімшелерінде, сондай-ақ, Ермеков көшесі, 33 үй, 8-қабат барлық бөлімшелерінде, сондай-ақ, Ермеков көшесі, 33 үй, 8-қабат 

мекенжайы бойынша редакцияда ресімдеуге болады мекенжайы бойынша редакцияда ресімдеуге болады 

«ORTALYQ QAZAQSTAN» «ORTALYQ QAZAQSTAN» 
ГАЗЕТІНЕГАЗЕТІНЕ

АРҚЫЛЫ  ЖАЗЫЛЫҢЫЗАРҚЫЛЫ  ЖАЗЫЛЫҢЫЗ

Жеке жазылушылар үшін

Анықтама телефоны: Анықтама телефоны: 
41-26-85, 8-702-638-56-85, 41-26-85, 8-702-638-56-85, 

8-705-902-04-05.8-705-902-04-05.
Е-mail:Е-mail: otdel.pochtovyy@bk.ru otdel.pochtovyy@bk.ru

Санаттар «Қазпошта» АҚ каталогы бойынша / ҚАЛА  (теңге)
Кәсіпорындар

мен ұйымдар үшін
6 ай 10447,44

12 айға 20894,88 
Жеке

жазылушылар үшін
6 айға 3386,60

12 айға 6773,20 
«Қазпошта» АҚ каталогы  бойынша / АУДАН /АУЫЛ (теңге)

Кәсіпорындар
мен ұйымдар үшін

6 айға 5882,60
12 айға 11765,20 

Жеке
жазылушылар үшін

6 айға 3074,60 
12 айға 6149,20 

Жеткізусіз 12 айға 4116

● «ӘКІМ БОЛ, ХАЛҚЫҢА ЖАҚЫН БОЛ!»

Келесі жылы қаланың Оң
түстік-Шығыс пен Майқұдықтың 
инфрақұрылымын дамыту ерек-
ше көзделген. Кездесуде облыс 
әкімі Ермағанбет Қабдулаұлы ке-
лесі жылды аталған аудандарды 
дамыту керектігін айтып, қала 
әкімі  Мейрам Мұратұлына нақты 
жоспарларын әзірлеуді тапсырды. 
Және барлық жобаларды жергілік-
ті жұртшылықпен келісу керектігі 
айтылды.

– Мен бірнеше рет айттым, бүгін 
тағы да қайталаймын, біз Қараған-
дының тек орталығы ғана емес, 
шеткері аймақтарының дамуын 
қамтамасыз етуге тырысамыз. Біз 
шеті жоқ қала салуымыз керек. Сон-
дықтан, келесі жылды Оңтүстік-
Шығыс және Майқұдықтың даму 
жылы деп жариялауды ұсынамын, 
– деді аймақ басшысы.

Қарағандыда Көгілдір тоған-
дар мен Оңтүстік-Шығыс арасын-

Ашық алаңдағы алты сағат
Кеншілер мәдениет сарайында облыс әкімі Ермағанбет 

Бөлекпаев пен қала әкімі Мейрам Кожухов тұрғындармен 
мазмұнды кездесу өткізіп, өңір мен облыс орталығының даму 
басымдықтарын таразылап, талқылады. Келелі кездесу бары-
сында әлеуметтік сипаттағы әрі инфрақұрылымдық мәселелер-
ден бастап, экономика мен экологияға дейінгі өзекті сұрақтарға 
тоқталып, әкімдер өткен жылы көтерілген 150-ге жуық түйткіл-
дің басым бөлігі шешімін тапқанын, ал, биылға қалған 18 бағыт 
бойынша жұмыс қарқынды жүргізіліп жатқанын мәлімдеді. Ха-
лықпен кездесу жалаң есеп берумен ғана шектелмей, еркін са-
уал-жауап форматында жалғасын тауып, тұрғындардың көкей-
дегі сауалдарына нақты жауаптар алуы арқылы жандана түсті.

да спорт кластері үшін үлкен жер 
телімі бөлінді. Онда жаңа жабық 
стадион, бассейні бар әмбебап 
спорт аренасы, көпфункционалды 
мұз кешені салынады.

– Президент Қасым-Жомарт 
Тоқаев бұқаралық спортты дамы-
туға ерекше назар аударып отыр. 
Біздің алдымызда дені сау ұрпақты 
тәрбиелеу, сондай-ақ отандық 
спортшыларды даярлаумен айна-
лысу міндеттері тұр. Біз Көгілдір 
тоғандар мен Оңтүстік-Шығыс ара-
сында спорттық кластер салу үшін 
72 гектар жер бөлдік. Қарағандыға 
жаңа стадион қажет екендігі туралы 
көптен бері айтылып келеді. Маған 
тұрғындар тарапынан үнемі осын-
дай сұрақтар түседі. Сондықтан, біз 
жабық стадион, хоккей, конькимен 
сырғанау, мәнерлеп сырғанау және 
басқа да спорт түрлерімен айналы-
суға арналған көпфункционалды 
мұз кешенін саламыз. Мұз аренасы 
тұрғындардың жаппай келуі үшін 
де қолжетімді болады, – деді облыс 
әкімі.

Мұнымен қоса, аумақта жеңіл 
атлетика манежін, бассейні, күрес 
және бокс залдары бар әмбебап 
спорт аренасы салынады. Барлық 
нысан халықаралық стандарттарға 
сай болатынын жеткізді. 

Кездесуде Майқұдық тұрғын-
дары үшін де жақсы жаңалық ай-
тылды. Балалардың жан-жақты да-
муы үшін қаланың Пришахтинск 
бөлігіндегідей заманауи оқушылар 
сарайы салынады. Жер учаскесі 
белгіленіп, дайындық жұмыстары 
басталды.

Ірі жобалардың қатарында 
Мұқанов көшесінде автомобиль 
жолдарын салу, Университет кө-

шесін Гапеев пен Сарыарқа кө-
шелеріне шығатын жолға дейін 
жөндеуді жалғастыру, «Күнгей 1, 
2, 3» шағын ауданы магистраль-
дық автожолдарын салу секілді 
жұмыстар қарастырылған.

Биыл Қарағандыда барлығы 
100 шақырымнан астам жол жөн-
делді. Бұл қаланың автокөлік жол-
дарын 79 пайызға жақсартуға мүм-
кіндік берді.

Шаһар басшысының айтуын-
ша, орташа жөндеу жұмыстары 94 
шақырымға жүргізілді. Барлығы 
309 қала көшесі, 210 жол және 
әлеуметтік нысандарға кірме жол-
дар жақсартылды. Пичугин-Ново-

селов және Четская көшелеріндегі 
жолдарды күрделі жөндеу жұ-
мыстары жалғасуда. Сондай-ақ, 
К.Дүйсембековке орамішілік жол 
салу және Е.Бөкетов көшесіндегі 
автожолды жалғастыру жұмыста-
ры басталды. Негізгі жұмыстар 
келер жылы аяқталуы керек.

Келесі жылы автожолдардың 
43 учаскесіне орташа жөндеу жүр-
гізу жоспарланып отыр. Орам
ішілік жолдар мен кірме жолдар-
ды жөндеу бойынша жобалар да 
маңызды. Биыл 100 мың шаршы 
метрден астам жол жөнделген. 
Тұрғындардың өтініштері бойын-
ша 27 мың шаршы метрден астам 

жаяу жүргіншілер тротуарлары 
төселді.

Жеке секторда және орамішілік 
жолдарда қала тұрғындарының 
жайлылығы мен қауіпсіздігі үшін 
екі мыңнан астам жарық баға-
ны қойылды. Жол қозғалысы қа
уіпсіздігі мәселелеріне де көп 
көңіл бөлінеді. Негізгі магистраль-
дарда «ақылды бағдаршамдар» 
жүйесін енгізу де жол қауіпсіздігін 
арттырды. 15-ші магистраль мен 
ДСК-дегі, сондай-ақ Гоголь жол 
өтпесіндегі тосқауыл қоршаулары 
ауыстырылды. Алалыкин көше-
сінде көлік қозғалысы ашылды.

Облыс әкімі қаланың басқа 
да аудандарының мәселелері де 
шешілетінін атап өтті. Мәселен, 
Каскад алаңы мен Н.Назарбаев 
даңғылының жай-күйін көрсетіп, 
оларды абаттандыру жобасын 
әзірлеуді тапсырды.

Қарағандыда Ғарышкерлер 
көшесіндегі автожолды жаңар-
ту жалғасуда. Бұқар жырау даң
ғылынан Камск көшесіне дейін 
асфальтбетонның жоғарғы қаба-
тын төсеу жұмыстары аяқталды. 
Жарықтандыру тіректері, гранит 
шекарасы орнатылды. Гогольден 
Штурман көшесіне дейін екі қабат 
асфальт төселген. Өткелді кеңей-
ту үшін «Гоголь-Ғарышкерлер» 
қиылысы қайта құрылды.

Сағат кешкі тоғызға дейін со-
зылған әкімнің халықпен кездесуін 
толығырақ газетіміздің келесі 
санынан оқи аласыз, қымбатты 
оқырман!

Ерқанат КЕҢЕСБЕКҰЛЫ,
«Ortalyq Qazaqstan»

Аймақтағы жергілікті өнім өндірушілерді қолдау және халықты сапалы отандық өніммен 
қамтамасыз ету – облыстағы негізгі міндеттердің бірі. Онлайн режимде өткен кеңесте облыс әкімі 
Ермағанбет Бөлекпаев кейбір қазақстандық тауарлардың дүкен сөрелерінде жеткіліксіз екендігіне 
алаңдаушылық танытты. 

Жергілікті өнім жеткілікті

Аймақ басшысы отандық өнім-
дерді тұтынушыларға қолжетімді 
әрі сөреге қойғанда алыстан көз 
тартатындай етіп орналастыру қа-
жеттігін айрықша атап өтті.

Қазір Қарағанды облысында 
150 өнім өңдеуші кәсіпорын жұ-
мыс істейді. Олар сүт, ет, астық 
және басқа да өнімдерді өңдеумен 

айналысады.
– Аймақ бес бағыт бойын-

ша 100% өз өндірісінің өнімімен 
қамтамасыз етілген. Атап айтсақ, 
бірінші сұрыпты бидай ұны, ма-
карон өнімдері, картоп, тауық жұ-
мыртқасы және сиыр еті. Сонымен 
қатар, облысымыз 8 түрлі бағыт 
бойынша  90,7% өз өндірісінің 

Балқашта жыл басынан бері жылжымалы жұмыспен 
қамту пункті жұмыс істейді. Аптасына бір рет мамандар са-
уда үйлері мен саябақтардың жанындағы алаңдарда жұмыс-
сыз азаматтарға кеңес береді. Жылжымалы пункт 57 аза-
матқа жұмыс табуға көмектесті.

● ӘЛЕУМЕТТІК ҚОЛДАУ

Жұмыспен қамтудың 
тың тәсілі

Мансап орталығының ма-
мандары қала тұрғындарына 
«Қоғамдық жұмыстар», «Әле-
уметтік жұмыс орны», «Мүге-
дектігі бар адамдарға арналған 
арнайы жұмыс орны», «Күміс 
жас», «Жастар практикасы» және 
«Кәсіптік оқыту» жобаларына 
қатысу шарттары туралы айтып 
береді. Сондай-ақ, жылжымалы 
пунктте өз ісін ашуға мемлекет-
тік грантты қалай алуға болаты-
нын білуге болады.

Мамандардың айтуынша, 
қазір еңбек нарығында дәрігер-
лер, мұғалімдер, кадрлар жөнін-
дегі инспекторлар, санитарлар, 
күзетшілер, әртүрлі санаттағы 
жүргізушілер, медбикелер, бух-
галтерлер, тәрбиешілер мен 
олардың көмекшілері, іс жүр-
гізушілер, аспаздар, слесарьлар 

мен қызметтік үй-жайларды та-
залаушылар сұранысқа ие.

Кез келген адам пунктке жү-
гіне алады. Жұмысқа орналасу 
үшін жеке куәлігіңіз болуы ке-
рек. Егер бар болса, білім туралы 
диплом және еңбек кітапшасын 
өзіңізбен бірге алып келсеңіз, 
құпталады.

Жылжымалы пункт аптасына 
бір рет қала көшелеріне шыға-
ды. Ол қайда және қашан қыз-
мет көрсететінін Instagram-дағы        
@ctm_karaganda еңбек ұтқыр-
лығы орталығының парақша-
сынан немесе (8-7212) 60-50-50 
нөмірі бойынша Call-орталыққа 
қоңырау шалу арқылы білуге бо-
лады.

БАЛҚАШ
Сурет автордан

Нұрдос КӘРІМ,
«Ortalyq Qazaqstan»

Қарағанды қаласы 
жастар ресурстық орталығы 
жастар ұйымдарының, жоға-
ры оқу орындары мен кол-
ледждердің еріктілері үшін 
«ЭкоЖастар: Болашақ біздің 
қолымызда» семинар-тре-
нингін өткізді. Аталған шара 
«Таза Қазақстан» бағдарла-
масы аясында ұйымдасты-
рылды.

Қарағандылық экотренер, сая-
хатшы және саламатты және эко-
логиялық өмір салты бойынша 
жаттықтырушы Дамир Кәрімов 
экологиялық шараны басынан 
аяғына дейін қалай ұйымдасты-
руға болатыны жайлы егжей-тег-
жейлі айтып берді. Экологиялық 
бастаманы қолға алу үшін оның 
негіздерін білу қажеттігін тілге 
тиек етті.

Сонымен қатар, түрлі ұй-
ымдармен, масс-медиа саласы-
ның, әкімдіктің өкілдерімен, 
экологиялық үкіметтік емес ұй-
ымдармен және басқа да қажетті 
мекемелермен өзара іс-қимыл ту-
ралы кеңінен әңгімеледі. Әртүрлі 

Жастар тәжірибе алмасты

жиі жіберілетін қателіктермен де 
бөлістім. Болашақта экологиялық 
шараларды ұйымдастырушылар 
осындай қателіктерді жібермей, 
елге пайдалы дүние жасаса екен 
деген ниетім бар, – дейді Дамир 
Кәрімов.

Одан бөлек, семинарға қаты-
сушылар жастардың экологиялық 
сауаттылығын арттыруға көмек-
тесетін өзекті мәселелерді де на-
зардан тыс қалдырмады.

«Таза Қазақстан» экологиялық 
акциясы басталғалы бері Қараған-
ды қаласы Жастар ресурстық 
орталығы 100-ден астам шара 
ұйымдастырған. 2024 жылдың 
маусым айынан бастап, аймақта 
алты ауқымды акция, тренинг 
және қоғамға пайдалы жиындар 
өткізілген.

Өз тілшімізден
Сурет облыс әкімдігінің

 сайтынан

Нұра ауданында үй кезегіндегі тұрғындарға жаңа пәтер 
кілті табысталды. Он отбасы қоныс тойлайды. 

Он отбасында қоныстойы

Жәлел ШАЛҚАР,
«Ortalyq Qazaqstan»

Берілген әр пәтердің ауданы 
80-86 шаршы метрге дейін. Бұл 
пәтерлерге әлеуметтік жағдайы 
төмен санатқа жататын отбасы-
лар ие болып отыр. 

Жаңа қоныстанушылар қата-
рында көпбалалы ана Меруерт 
Бейсембекова да бар.

– 2021 жылдан бері кезек-
те тұрған едік. Әрине, жылдам 
баспаналы боламыз деп ойлаған 

жоқпыз. Пәтеріміз – кең әрі жа-
рық, – дейді Меруерт Бейсембе-
кова

Жыл басынан бері Нұра ауда-
нында барлығы 61 отбасы баспа-
на алан. Жыл соңына дейін тағы 
34 жаңа пәтердің кілтін тапсыру 
жоспарланғанын айта кеткен 
жөн.

Сурет облыс әкімдігінің 
сайтынан

іс-шараларды, акция, әлеуметтік 
байқау, марафон, шеберлік сабағы, 
дәрістерді және тағы басқа эколо-
гиялық шараларды өткізу тәсіл-
дері қарастырылып, түрлі ой-пікір 
һәм ұсыныс ортаға салынды.

– Жеке тәжірибеме сүйене 
отырып, бір маңызды мәселені 
көтердім. Ол – экологиялық іс-ша-

ралардың экологиялық емес бо-
латындығы. Оны әр экологиялық 
шараға бір рет қолданылатын 
ыдыс-аяқ, шар, баннер сынды 
қолданылатын көрнекіліктерден 
байқауға болады. Мұндай шара-
ның пайдасынан зияны көбірек 
екенін білген жөн. Сондай-ақ, 
тек ерекшеліктермен ғана емес, 

өнімімен қамтамасыз етілген. 
Олар –  бірінші сұрыпты нан, құс 
еті, ашытылған сүт өнімдері, сүз-
бе, май, сәбіз, қырыққабат, пияз, 
– деп атап өтті кәсіпкерлік басқар-
масының басшысы Ирина Любар-
ская.

Супермаркеттердің сөресінде 
тұрған өнімдерді талдау нәти-
жесінде Қарағанды мен жақын 
маңдағы өңірлердің сөрелерінде 
жергілікті өндірушілердің нан-
тоқаш және ет өнімдерін ұсы-
ну деңгейі 100%-ды құрайтыны 
анықталды. Одан бөлек, отандық 
тауарларды сату үшін әлеуметтік 
сөрелер құрылып, өнімдерге ар-
найы логотиптер жапсырылғанын 
атап айту қажет.

Десе де, бірқатар проблема-
ның туындап отырғаны да рас. 
Олардың ішінде, өндірісті жаңғы-
ртудың жеткіліксіздігі, жоғары 
білікті мамандардың жетіспе-
ушілігі және логистика мен тасы-
малдау бағытында түйткілді мәсе-
лелер шешімін күтіп тұр. 

Тағы бір айта кетерлігі, қазіргі 
таңда жергілікті өндірушілердің 
маркетингтік мәселелері де ерек-
ше назар аударуды қажет етіп 
отыр. Мысалы, мұны шұжық сег-
ментінен көруге болады.

Бірқатар өндірушілер өз өнім-
дерін жарқыратып көрсетіп, оны 
елге ұсынумен айналыспайды. 
Бұл тұтынушылардың таңдауына 
кері әсер етеді. Өйткені, адамдар 
жиі жарнамаланатын нәрсені 
таңдауға бейім екені шындық.

–     Қазақстандық       өндірушілердің                                                                                                   
тауарлары неғұрлым қолжетімді 
және танымал болуы үшін логи-
стика мен маркетингті жанданды-
ру – аса маңызды. Бұдан бөлек, 
өндірісті субсидиялау және сату 
жағдайларын жақсарту да ұмыт-

паған жөн. Бұл салауатты бәсеке-
лестік құруға және тұтынушылар 
үшін тауарлардың сапасын жақ-
сартуға мүмкіндік береді, – деді 
Ермағанбет Қабдулаұлы.

Сурет облыс әкімдігінің 
сайтынан

Теміртаудың әлеуметтік көмек көрсету жөніндегі мемлекет-
тік дағдарыс орталығына бір жыл толды. Осы уақыт аралығын-
да 111 бала тәрбиелеп отырған 56 отбасы орталықтан пана әрі 
қолдау тапты. Тоғыз адам жұмысқа орналасып, пәтер жалдаса,  
екі әйел жаңа отбасын құрған.  

● ӨЗЕКТІ

Панасызға сая болған орталық

Орталық зорлық-зомбылық 
қаупіне тап болған адамдар мен 
отбасыларға арнайы әлеумет-
тік қызметтер ұсынады. Көмек 
алушылардың арасында өмірлік 
қиын жағдайға ұшыраған, оның 
ішінде қатыгездіктен, төтенше 
жағдайлардан зардап шеккен, 

кәмелетке толмағандар істері 
жөніндегі комиссияда есепте 
тұрған отбасылар бар.

– Осы орталықтан пана тауып, 
өзімізді жақсы сезіне бастадық. 
Мемлекеттің қамқорлығын шын 
ұғынғанда адамның көзіне жас 
келеді екен. Өйткені, біреуге ке-

рек екеніңді сезіну – үлкен бақыт. 
Әлемде Отаны, мемлекеті жоқ 
қаншама халық бар. Біздің отба-
сымызда проблема болса да, Ота-
нымыз бар. Мұны осы жерге келіп 
түйсіндік. Елдің-жердің қадірін 
тереңірек білдік. «Ерім!» дейтін 
еліміздің бар екеніне «Шүкір!» 
дейміз. Мұнда барлығы жайлы әрі 
таза. Қыстың күні – жылы, жазда – 
қоңырсалқын. Бізді барлық қажет-
ті жағдаймен қамтып отыр. Қажет 
болса, жұмыс та тауып береді. Осы 
жерден теңін тауып, отау құрып 
жатқандар да бар. Бастысы, мұнда 
қауіпсіздігіміз қамтамасыз етілген, 
– дейді аталған орталықтан көмек 
алған жандар.

Орталықтағы орын саны – 50. 
Ол мың шаршы метрден асатын 
екі қабатты ғимаратта орналасқан, 
оған 16 қонақ бөлмесі, демалыс 
бөлмесі және сәбилерге арналған 
ойын алаңы, асхана, асүй және ме-
дициналық бөлме кіреді. Қамқор-
лыққа алынғандарға күніне бес 

рет тамақ беріледі. Білікті маман-
дардың,  психологтардың, заңгер-
лердің, дәрігерлердің, әлеуметтік 
қызметкерлердің және еңбек тера-
пиясы бойынша нұсқаушылардың 
көмегі ұсынылады.

– Біз екі маңызды бағытты 
іске қосқанымызды мақтан тұта-
мыз.  Қазан айында отбасын қол-
дау орталығы жұмысын баста-
ды. Оның басты міндеті –  қиын 
жағдайлардың алдын алу, оларды 
ерте кезеңдерде анықтау. Қараша 
айынан бері бізде қоңырауларға 
жедел жауап беретін мобильді топ 
іске кірісті. Бұл бастамалар отба-
сыларға тұрақты өмірге тезірек 
оралуға көмектесу арқылы атаулы 
және тиімді көмек көрсетуге мүм-
кіндік береді, –  дейді дағдарыс 
орталығының директоры Әсел Нә-
биева.

Өз тілшімізден

Суреттер облыс әкімдігінің 
сайтынан

Жәлел ШАЛҚАР,
«Ortalyq Qazaqstan»

● ШАҒЫН ЖӘНЕ ОРТА БИЗНЕС

Қазақстан әлемдік экономикаға белсенді интеграцияланып, сенімді серіктес әрі дамушы нарықтық экономика ретін-
де өз шебін нығайта түсуде. Алайда, көлеңкелі сектор ел үшін іргелі мәселе болып қала береді. Өйткені, ол экономикалық 
өсімді бәсеңдетіп, адал бизнестің дамуына кедергі келтіріп, қаржылық тұрақтылықты бұзады.

Экономиканың жаңа негізі

Заңсыз күмәнді кәсіпкерлік қызметке 
қарсы іс-қимыл – Қазақстан Республика-
сының мемлекеттік саясатының негізгі 
басымдықтарының бірі. Осы мәселемен 
табанды күрес шеңберінде қабылданған 
шараларды талқылап, көлеңкелі эконо-
миканы ауыздықтау, адал бәсекелестікті 
қамтамасыз ету мен заңды бизнесті қолдау-
дың мәні өміршең. Кемшілігін кесе айтып, 
көлегейлі экономиканың қоғам мен мемле-
кетке кері әсерін кез келген саналы азамат 
жете түсінеді. Нақтылай келгенде, көлең-
келі экономикаға кез келген заңсыз немесе 
тіркелмеген қызмет түрлері жатады. «Көш 
жүре түзеледі» дегенімізбен,  салық төлеу-
ден жалтару, заңсыз жұмыс күшін пайда-
лану, мемлекеттік сатып алулар мен тен-
дер теңгеріміндегі сыбайлас жемқорлық 
жүйелерін атап өтпеске әсте болмайды. 
Салдарынан мемлекет бюджетіне түсетін 
салықтық түсімдер күрт азаяды. Бұл білім 
беру, денсаулық сақтау және әлеуметтік 
бағдарламаларды қаржыландыруға, тұта-
стай алғанда, еркін елдің ертеңіне кедергі 
келтіреді.

–	 Бизнеске оралсақ, сала алдымен 
әділетсіз бәсекелестіктен зардап шегеді. 
Себебі, секем аларлық сектордағы субъ-
ектілер салық пен әкімшілік талаптардан 
жапатармағай жалтарады.	 Сайып кел-
генде, халық «көлеңкесіне» жасырынып 
жұмыс істейтін қызметкерлер зейнетақы 
аударымдары мен еңбек құқықтары си-
яқты әлеуметтік кепілдіктерден қол үзеді. 
Енді тақырыптың мәнісіне үңіліп көрелік. 
Сенімсіз секторды оңтайлы негізде қысқар-
ту үшін оның негізгі себептерін түбегейлі 
түсініп алған абзал. Атамекенімізде салық 
жүйесінің күрделілігі деген фактор мен-

мұндалап тұр. Түптеп келгенде, шағын 
және орта бизнес үшін салықтар мен 
алымдар көбінеки артық жүктеме ретінде 
қабылданады, – деді облыстық экономика-
лық тергеп-тексеру департаменті бірінші 
тергеу басқармасының басшысы Ержан 
Қалиасқаров. 

Келесі түйткіл  – мемлекеттік инсти-
туттарға деген сенімнің төмендігі дер 
едік. Сыбайлас жемқорлық, бюрократия,  
мемлекеттік үдерістер ашықтығының жет-
кіліксіздігі бизнестің бұқпантайлап кетуіне,  
одан соң барған сайын қараңғылыққа кеп-
теле беруіне кері ықпал етеді. Бір ойланып 
көрсек, әл-әзір өкінішке қарай, халықтың 
қаржылық сауаттылығының төмендігі де 
терістіктен соққан желдей кері әсер етуде. 
Қым-қуыт қоғамдағы құбылыстарға қыңқ 
етпестен жүре беретін көптеген кәсіпкер-
лер мен іскер азаматтар заңды бизнестің 
ұзақ мерзімді артықшылықтар қатарын 
терең түсінбейді. Анығында тәжірибе топ-
тамайды. Цифрландыру мен автоматтан-
дыру тұрғысында өңір жетекші қатарда 
болғанымен, бизнесті жүргізудің айқын да 
ыңғайлы құралдарының болмауы заңнама 
талаптарын орындауды едәуір қиындатып 
тастайды. Сөйтіп  әр нәрсенің ақысы бола-
тыны қаперімізден шығып кетіп жатады. 

Құрғақ сан құр қалдыратынын уақыт 
өзі әкеп көрсетіп тұрғандай ма, сірә?! Заң-
сыз кәсіпкерлік қызметтің салдарына зер 
салған болсақ, жойдасыз кәсіпкерлік қыз-
мет кең ауқымды құқық бұзушылықтарды 
қамтиды. Оның сап басында тіркелмеген 
коммерциялық қызмет, жалған құжаттар 
мен  шот-фактураларды қолдану, салық 
төлеуден жалтару, контрафактілік өнімдер 
мен цифрлық активтердің заңсыз айналы-

дерін жеңілдету сынды кешенді шаралар 
легі. 

–	 Ақпараттық тұрғыда күмәнді 
қызметтің салдары туралы мәліметтік на-
уқандар өткізу керек. Айқын көзқарас та-
нытқан ләзім. Азаматтар мен кәсіпкерлер 
арасында қаржылық сауаттылықты арт-
тыру «алдым жұттым – жоқ» қағидатын 
жояды. Өздеріңізге мәлім, экономикалық 
тергеу қызметі секем аларлық схемаларды 
анықтау әрі тоқтату бойынша белсенді жұ-
мыс жүргізу үстінде. Көп нәрсе білгенімен,  
көп нәрсе қыла алмай жатады қатардағы 
азаматтар. Контрабанда мен баждарды 
төлеуден жалтаруды болдырмау үшін ке-
дендік бақылауды күшейту күн тәртібінен 
түспейді. Осы сынды жүйелі іс-қимылдың 
нәтижесінде соңғы үш жылда жалпы ішкі 
өнімдегі көлеңкелі экономиканың үлесі 
28%-дан 20%-ға дейін қысқарды. Қосым-
ша 500 млрд теңге бюджетке түсті. Тіркел-
ген бизнес субъектілерінің саны 12%-ға 
өсті. Ендігіде 2025 жылға қарай көлегейлі 
экономиканың үлесін 15%-ға дейін төмен-
дету міндеті тұр. 	Бұл істің шарты сондай. 
Шағын және орта бизнестің жалпы ішкі 
өнімдегі үлесін 35%-ға дейін жеткізу ме-
жесі де бар. Жыл сайын салықтық түсім-
дерді 10-15%-ға арттыру көзделді, – деп 
хабарлады облыстық экономикалық тер-

Заң – бұл тәртіпті, әділеттілікті 
және тұрақтылықты қолдайтын 
кез келген қоғамның негізі. Заң – 
құқықтық тәртіпті қамтамасыз 
етуде, азаматтардың құқықтары 
мен бостандықтарын қорғауда, 
сондай-ақ, мемлекеттің дамуында 
шешуші рөл атқарады. Қазақстан-
да заңнамалық жүйе құқықтық 
реттеу құралы ғана емес, сонымен 
қатар, азаматтық қоғам мен эко-
номиканы нығайту үшін маңыз-
ды тірек болып табылады.

Қазақстанда Конституция – елдің не-
гізгі заңы – әрбір азаматтың құқықтары 
мен бостандықтарына кепілдік береді. 
Онда адамның құқықтары мен бостан-
дықтарын қорғаудың негізгі принцип-
тері, соның ішінде, өмір сүру құқығы, 
сөз бостандығы, заң алдындағы теңдік, 
жеке меншікке қолсұғылмаушылық 
көрсетілген. Бұл нормалар әрбір азамат 
өзін қорғалған сезінетін құқықтық мем-
лекет құрудың негізі болып табылады. 
Қазақстандағы заңның негізгі функция-
ларының бірі экономиканы дамыту үшін 
құқықтық негіз құру болып табылады. 
Соңғы жылдары Қазақстан цифрлық 
технологиялар және деректерді қорғау 
саласындағы заңнаманы белсенді дамы-
туда, бұл ақпараттық технологиялардың 
өсуін және шетелдік инвестицияларды 
тартуды ынталандырады. Сонымен қа-
тар, кәсіпкерлік заңнаманы дамыту, биз-
несті жүргізу үшін қолайлы жағдайлар 
жасау, меншік құқығын қорғау және са-
лық салуды жақсарту бәсекеге қабілетті 
экономиканы қалыптастыруға көмекте-
седі.

Заңның міндеті – кәсіпкерлердің 
құқықтық мүдделерін қорғауды қамта-
масыз ету ғана емес, сонымен қатар 
сыбайлас жемқорлықпен күресу, биз-
нес-ортаны жақсарту және инвесторлар-
ды тарту болып табылады. Бұл тұрғы-
да адал бизнесті қорғауға, шағын және 
орта кәсіпкерлікті дамытуға, сондай-ақ 
сот жүйесін жетілдіруге бағытталған 
заңдардың маңызы зор. Қазақстандағы 
заң барлық азаматтар үшін әлеуметтік 
әділеттілік пен заң алдындағы теңдікті 
қамтамасыз етуге арналған. Мемлекет-
тің әлеуметтік саясатының стратегия-
сы әлеуметтік теңсіздікті төмендетуге, 
өмір сүру деңгейін жақсартуға және ха-
лықтың осал топтарын қорғауға бағыт-
талған. 

Заң – тек нормалар жүйесі ғана емес, 
сонымен бірге тұрақты қоғам құрыла-
тын негіз. Қазақстанда заңдар азамат-
тардың құқықтары мен бостандықтарын 
қамтамасыз етуде, тиімді экономикалық 
және әлеуметтік орта құруда шешуші 
рөл атқарады. Конституцияда белгілен-
ген құқықтық мемлекеттің қағидаттары, 
сондай-ақ заңнамалық базаны үнемі 
жаңартып отыру елдің өркендеуі мен 
тұрақтылығының кепілі болып табыла-
ды. 

Дания КУКЕНОВА

Қоғамның 
тірегі – заң 

мы, ойын бизнесін ұйымдастыру қылаңы-
тып тұр. Ақыр соңында жалпы халықтың 
денсаулығына қауіп төнеді. Жұмысшылар 
мен тұтынушылар үшін әлеуметтік кепіл-
діктер жоққа тән болмақ.  Мәнсіз де әділет-
сіз бәсекелестік туындап, заңды бизнес қу 
ойыншылар тарапынан баға демпингіне 
тап келеді.	 Бюджеттің қос бүйірі  
шығынға ұшырап, мемлекет қазынасына 
түсетін салықтық түсімдер азаяды. Мұның 
сыр-сипаты осындай.

Жалт етіп жоқ болып кететін көлегей-
лі экономикамен күресу мақсатында мем-
лекет бірнеше жүйелі шараларды жүзеге 
асыруда. Санамаласақ, заңсыз кәсіпкерлік 
қызметке, соның ішінде салық төлеуден 
жалтаруға жауапкершілікті қатаңдату. 
Жалған шот-фактуралар мен заңсыз схема-
ларды болдырмау үшін бизнес үдерістерді 
цифрландыруды міндеттеу. Қаржылық опе-
рацияларды бақылауға арналған интегра-
цияланған ақпараттық жүйелерді дамыту. 
Күмәнді транзакцияларды анықтау үшін 
деректерді автоматтандырылған талдау 
жүйелерін пайдалану. Онлайн кассалық 
аппараттар  мен электрондық шот-фак-
тура жүйесін енгізу. Заңды бизнесті қол-
дау мақсатында мемлекеттік ресурстар 
мен қаржыландыруға тең қолжетімділікті 
қамтамасыз ету. Көлеңкеден шығуға дайын 
кәсіпкерлер үшін салықтық рақымшылық 
енгізу. Бизнесті тіркеу және басқару рәсім-

геп-тексеру департаменті басшысының 
орынбасары, экономикалық тергеу қыз-
метінің подполковнигі Ержан Утебаев.  

Заңсыз кәсіпкерлік қызметке қарсы 
күрес – бұл мемлекет, бизнес және қоғам 
күш-жігерін біріктіруді қажет ететін ке-
шенді міндет. Қазақстанда бизнесті заңда-
стыру үрдісі қарқын алуда.  Осы бағытты 
қолдауды жалғастыру маңызды. Қажетті 
ақпаратты құлақ сыртынан өткермей, тек 
ашықтық, тең мүмкіндік және жауапкер-
шілік арқылы біз тұрақты әрі өркендеген 
экономиканы қалыптастыра аламыз деген 
сенімде мамандар. 

Қош делік, задында заңсыз кәсіпкер-
лікке қарсы күрес – тек экономикалық 
тұрақтылықтың кепілі ғана емес, мемле-
кеттің ақ адал бизнеске деген қолдауының 
әрмен қарай әр азаматтың  болашағына 
деген зор сенімінің нақпа-нақ көрінісі. 
Көлеңкелі секторды жою – бүгінгі күннің 
басты міндеттерінің бірі. Бұл күрес қоғам-
ның әрбір мүшесінің жауапкершілігін, 
әрбір кәсіпкердің адалдығын, әрбір мем-
лекеттік органның ашықтығын тақ тұрып 
талап етеді. Ашықтық пен заңдылықтың 
үстемдік құруы – елдің экономикалық, 
әлеуметтік дамуының негізі. Жаңа ұрпақ 
үшін әділетті, тұрақты және гүлденген эко-
номиканы қамтамасыз ету – баршамыздың 
ортақ борышымыз деген ойға келеміз. Ха-
рекет бар. Қайыры ертеңгі күнде.  

Приозерск қаласында 1 ай бойы жиналған түбіртектерге ұтыс ойындары 
өтіп, жеңімпаздар анықталды. «Түбіртекті талап ет, патриот бол!» шарасы-
ның қорытындысында екі тұрғын жүлделі болды.  Жыл сайын дәстүрлі түр-
де өткізіліп келе жатқан акция, ең алдымен, көлеңкелі экономиканың алдын 
алуға бағытталған. Сонымен қатар, халықтың салықтық сауаттылығы мен 
құқықтық мәдениетін арттыруды көздейді.

● АКЦИЯ

Салықтық сауаттылық 
түбіртектен басталады

Ұйымдастырушылардың айтуынша, 
ереже бойынша тұрғындар қаладағы сауда 
орындарында қандай да бір тауар сатып 
алу кезінде түбіртекті талап етуі шарт. Бұл 
жолы бір ай ішінде ең көп түбіртек жинап 
үлгерген Майра Айтжанова және ең көп 
сомасы бар түбіртегі бар Айтұрсын Дүй-
сенбай жеңімпаз атанды.

– Акция ережесі өте оңай. Кез келген 
дүкенде сатып алған тауар үшін түбіртек 
талап етесіз, кейін осы түбіртекті арнайы 
комиссияға ұсынасыз. Көбінде техника 

Нұрдос КӘРІМ,

құрылғыларын сатып алғанда чек талап 
еткенмін. Аталмыш шара қарапайым ха-
лықтың салықтық сауаттылығын артты-
ру мақсатында өтіп жатыр. Себебі, сатып 
алынған әрбір тауардың түбіртегі оның са-
пасына кепіл болып, саудагерлер жұмысы-
на бақылау жүргізе алады, – дейді жеңім-
паз Майра Айтжанова.

Айта кетейік, акцияға қала тұрғында-
рының қызығушылығы күн санап өсуде. 
Осыған орай сыйлықтардың құны да әр 
ұтыс сайын ұлғая түспекші.
ПРИОЗЕРСК

Сурет автордан

«Іскерлік байланыстар»  
бағдарламасы кәсіпкерлерге 
Германияда тегін оқуға және 
шетелдік серіктестер табуға 
мүмкіндік береді. Бұл бағдар-
лама  2011 жылдан бастап, іске 
асырылып келеді. Осы орайда 
«Атамекен» кәсіпкерлер па-
латасы 2025 жылға арналған 
өтінімдерді қабылдау басталға-
нын жариялады.

Германияда бизнес- 
тағылымдамаға құжаттарды 
2024 жылдың 17 желтоқсаны-
на дейін тапсыруға болады деп 
хабарлады Қарағанды облысы-
ның кәсіпкерлер палатасы.

«Кандидаттар жұмыс тәжіри-
бесі расталған және жылдық орта-
ша табысы 10 мың айлық есептік 
көрсеткіштен басталатын шағын 
және орта бизнес басшылары бо-
луға тиіс. Келіссөздер жүргізу және 
басқару шешімдерін қабылдау үшін 
өкілеттіктердің болуы да маңызды», 
– дейді кәсіпкерлер палатасының 
баспасөз қызметі. 

Тағылымдама қатысушыларға 
Германияның іскерлік ортасымен 
байланыс орнатуға, бизнестің үздік 
тәжірибелерін үйренуге, озық за-
уыттарға баруға және неміс компа-
нияларымен қарым-қатынас  қалып-
тастыруға мүмкіндік береді. Бірінші 

● ЫНТЫМАҚТАСТЫҚ 

Бизнес тынысын ашады

кезең – Германияның бизнесті дамыту 
орталықтары негізінде бес апталық он-
лайн оқыту. Екіншісі – Германияда үш 
апта тағылымдамадан өтуді қарастыра-
ды.

«Келесі жылы төрт негізгі бағыт 
анықталды. Олардың қатарында, жасыл 
технологиялар және өнеркәсіп, денсау-
лық сақтау, ақылды ауыл шаруашылығы, 
әйелдер кәсіпкерлігін қолдау бар.

Биыл бағдарламаны Қарағанды об-

лысының төрт кәсіпкері пайдаланды. 
Олар  – «Инкар 1», «Сompass Solutions 
ltd», «АЗИЯ-СМ», Q-Inspection фирма-
ларының басшылары» дейді палата ма-
мандары. 

Бағдарламаға қатысу туралы толық 
ақпаратты облыстың кәсіпкерлер пала-
тасынан алуға болады. 

Өз тілшімізден 

Контрабанда мен баждарды төлеуден жалтаруды болдыр-
мау үшін кедендік бақылауды күшейту күн тәртібінен түспей-
ді. Осы сынды жүйелі іс-қимылдың нәтижесінде соңғы үш 
жылда жалпы ішкі өнімдегі көлеңкелі экономиканың үлесі 
28%-дан 20%-ға дейін қысқарды. Қосымша 500 млрд теңге 
бюджетке түсті. Тіркелген бизнес субъектілерінің саны 12%-
ға өсті. Ендігіде 2025 жылға қарай көлегейлі экономиканың 
үлесін 15%-ға дейін төмендету міндеті тұр

● РЕСМИ

Агросаланы дамытудың ең басты тетігі – ауыл шаруашылық өнімдерін тиімді бағамен өткізу 
болып тұр. Бұқар жырау ауданындағы бірнеше шаруа қожалық енді өздерінің еңбекпен жиған өнімін 
өңіріміздегі алпауыт «Qarmet» компаниясына  үздіксіз саудалайтын болды. Мұнымен қоса, осы аудан 
Президент тапсырған «Тауарлы несие» механизмін алғашқылардың бірі болып іске қосты. Осындай 
қолдау көрген агрокешеннің алға қадам баса беретіні анық.

Ынтымақ қайда болса, ырыс сонда

Таза өнім өңірімізден-ақ 
өтеді

Жақында ғана облыс әкімі 
Ермағанбет Бөлекпаев «Қазақ-
мыс» АҚ мен «Qarmet» АҚ бас-
шылығымен бірлесіп, жергілікті 
кәсіпкерлерден азықтүлік өнім-
дерін сатып алу туралы мемо-
рандумға қол қойған болатын. 
Сол меморандум негізінде енді 
Бұқар жырау ауданының фер-
мерлері «Qarmet» АҚ қызмет-
керлерін ауыл шаруашылық 
өнімдерімен қамтамасыз ететін 
болады. Өйткені, жақында ғана 
аудандағы фермерлер «Qarmet» 
АҚ-на азықтүлік өнімдерін жеткі-
зу туралы келісімге келді. Келісім 
«Değirmen» ЖШС мен «Акнар 
ПФ», «Агрофирма Азамат» ЖШС, 
«Нұр-Әділ» шаруа қожалықтары 
арасында жасалды.

Келісімге қол қойғандардың 
бірі – «Нұр-Әділ» шаруа қожа-
лығы. Шаруашылық Жаңата-
лап ауылындағы 3 мың гектарға 
егін егеді. Арпа, бидайдан басқа 
көкөністің түр-түрін өсіреді. Осы 
уақытқа дейін ол өнімін Аста-
на, Алматыға саудалап келген. 
Келісімнің арқасында келесі 
жылы тауарын алысқа тасып әуре 
болмайды. Қоймасынан артып 
әкетеді.

– Биылғы өніміміз бере-
келі болды. 3,5 мың тонна егін, 
2 мың тонна картоп, 500 тонна 
сәбіз, 500 тонна қырыққабат ал-
дық. Осы астықтың бәрін 3 мың 
гектарға егемін. Міне, диқандар 
қамбамызды толтырып, қуанып 
жүр едік. Қуанышымыз осын-
дай жақсы жаңалыққа жалғасып 
жатыр. Қазіргі нарықта өніміңді 
тиімді өткізе алудың өзі – үлкен 
мәселе. Сол уайымымызды жеңіл-
деткен биліктегі азаматтарға ша-
руа қожалықтары дән риза. Енді 
келер жылға жоспарымыз көп. 
Президент тапсырмасына сәй-
кес суармалы жерді 400 гектарға 
ұлғайтамыз. Тамшылатып суару 
техникасын аламыз деп отырмыз. 
Қоймамызды кеңейтеміз. Ең-
бекпен жиған көкөнісімізді сонда 
жинаймыз. Жыл он екі ай өтетін 

Қасымхан БҮРКІТҰЛЫ,
«Ortalyq Qazaqstan»

болады. Олар асханаларына өз-
дері алып кетіп отырады. Бұл – біз 
үшін зор көмек, – дейді шаруа қо-
жалық басшысы Еркін Ахметов.

Тұзды ауылындағы «Агрофир-
ма Азамат» ЖШС басшысы Игорь 
Романович өзінің сәбіз өнімін өт-
кізу бойынша келісімшартқа қол 
қойыпты. Шаруашылықтың ие-
легінде 2700 гектар жер бар екен. 
Соның 1000 гектарына егін салып 
отыр. Биыл 4 гектарға тұқым са-
лып, 2000 тонна сәбіз өндіріпті. 
Ол осы уақытқа дейін өнімін Қа-
рағандыдағы әлеуметтік дүкен-
дер мен супермаркет желілері-
не өткізіп келген. Компаниямен 
жасалған ортақ келісімнен соң 
көкөніс алқабын 10 гектарға арт-
тырамын дейді.

Келер жылдан бастап, жылына 
8200 тонна құс етін өндіретін Бо-
тақара ауылындағы іргелі «Акнар 
ПФ» фабрикасы да өнімін алпа-
уыт компанияға өткізетін бола-
ды. Кәсіпорын директоры Виктор 
Колчев: «Сапалы өнімімізді Алма-
ты, Ақмола, Көкшетау, Павлодар 
облысы мен Астанаға тонналап 
жөнелтеміз. Жергілікті өнімімізді 
өңірімізден де өткізуге болады. 
Осыған жағдай жасаған облыс 
басшылығына алғысымызды ай-
тамыз», – дейді.

Ауыл шаруашылығы өнімін 
алпауыт кәсіпорынға жеткізуді өз 
мойнына алған «Değirmen» ЖШС 
директорының орынбасары Ал-
тын Огузхан келісімге қол қойып, 
құжат негізінде кедергісіз жұмыс 
атқаратынына уәде берді.

Бұқар жырау ауданының әкімі 
Ерлан Құсайын жасалған келісім-
шарттың игілігін екі тарап та 
көреді дейді.

– Бұл стратегиялық келісім 
жоғары сапалы  өнімдердің 
тұрақты жеткізілуін қамтама-
сыз етуге, тараптар арасындағы 
іскерлік байланысты нығайтуға 
және ауданның жергілікті өн-
дірушілерін қолдауға бағытталған. 
Жасалған келісім – жоғарыдағы 
меморандумның іс жүзінде жү-
зеге асуының айқын дәлелі. Ал-
дағы уақытта да ауданымыздың 
ауыл шаруашылығы тауар өн-
дірушілерімен осындай нәтижелі 
келісімдер жалғасын табатын бо-
лады, – дейді Ерлан Бейсембай-
ұлы.

Тауарлы несие несібені 
молайтады

Президент Қасым-Жомарт 
Тоқаев биылғы Жолдауында аза-
маттарды заңды түрде табысты 
жұмыс істеп, болашағының қамын 
ойлауға ынталандыру мемлекет-
тің басты міндетінің бірі екеніне 
тоқталды. Осы орайда Үкіметке 
былтыр басталған «Ауыл амана-
ты» жобасы аясында ауыл тұрғын-
дарына «тауар несиесін» беру 
мәселесін қарастыруды тапсырды. 
Бұл тапсырма аграрлық салаға 
қолдау көрсету мен ауыл тұрғын-
дарының әл-ауқатын арттыруға 
бағытталған.

Тұңғыш рет тауарлық несие 
беруді облысымызда Бұқар жы-
рау ауданы бастады. Байыпты 
бағдарламаға Ақөре ауылындағы 
ірі «Шатан» шаруа қожалығы-
ның басшысы Евгений Әпейісов 
қатысып отыр. Ол өзінің шару-
ашылығынан 15 сиырды әлеумет-
тік осал топқа жататын Белағаш 
ауылындағы бес отбасыға үш сиы-
рдан үлестіріп берді.

Табан астында малды болған-
дардың бірі Гүлжазира Мұхтаро-
ва жалғыз өзі 4 бала тәрбиелеуде. 
Марина Пригляда жұмыссыз. Ай-
жан Жалбырова көпбалалы ана са-
натында. Бірінші топтағы мүгедек 
Ерсін Ибраевтың да 4 баласы бар. 
Екі баланың әкесі Виктор Кушне-
ренко отбасында бір өзі ғана жұ-
мыс істейді.

– Тауарлы несие жөнінде ауыл 

әкімі Аман Мұқатайұлынан естіп, 
өтінішімді бердім. Сиыр малында 
береке бар. Құрт-майының өзінен 
ай сайын табыс тауып отыруға 
болады. Сол арқылы бала-шағам-
ның нәсібін тауып отырсам деген 
ниетпен тәуекел еттім. Жыл сайын 
үш сиырдан екі бұзау беруіміз ке-
рек. Бес жыл бойы. Одан кейін үш 
сиыр төлімен өзімізге қалады. Өте 
тиімді, –  дейді Гүлжазира Мұхта-
рова. 

Фермер  Евгений Ерғалиұлы 
басқаратын шаруашылық бор-
дақымен айналысады. Иелігінде 
1000 сиыр бар. Тауарлы несиені 
іскерлік қарым-қатынас бойынша 
былтыр бастаған көрінеді. Шару-
ашылығынан 15 шақырым жердегі 
Саумалкөл бөлімшесіндегі жігіт-
терге былтыр 30 сиыр, биыл 100 
сиыр беріпті. Енді бес жыл бойы 
жылда 60 бұзау алып отырады. 
«Маған осы үлгідегі шаруа ұтым-
ды», дейді.

– Расы керек, 1000 сиырдың 
қыс бойғы бейнеті, оның жем-
шөбі бар, оңай емес. Биыл заңды 
түрде белағаштықтармен келісім-
шарт орнаттық. Әкімдік кепілдік 
беріп отыр. Ал, өзімнің іргедегі 
шаруашылық иелерімен былтыр-
дан бері осы бағытта жұмыс істей-
мін. Бордақымен айналысқан соң 
жем-шөбіме үнем. Онымен қоса, 
елге де пайдам тиеді. Осы бір жоба 
сәтімен жалғасып жатса, әрі қарай 
да мал өсіремін, пайда табамын 
дегендер болса, қолым ашық, – 
дейді Евгений Ерғалиұлы.

Аудан басшысы алдағы уақыт-
та тиімді тауарлық несиені басқа 
да шаруа қожалықтары қолға ала-
тын болады дейді.                            

«Ауданымызда бірінші рет 
беріліп отырған тауарлық не-
сиенің мерзімі 5 жылға дей-
ін. Бұл екі жаққа да тиімді.                                                                                              
Неге десеңіз, несие берген қожа-
лық басшысы 5 жыл бойы сол бер-
ген малын бағып-қағудан құтыла-
ды. Әр үш сиырдан жылына екі 
бұзауын алады. Ал, 3 сиырға ие 
болған отбасы олардың сүтін са-
уып, құрт-майын алып, жылына 
қалған бір бұзауын өсірген күннің 
өзінде белгіленген 5 жылда сол 
несиеге алған малын 5-6 сиырға 
жеткізуі де мүмкін.Тауарлық не-
сиеге қол жеткізген отбасылар 
сертификаттарын алып, табыннан 
өздері сиыр таңдауға кірісті. Сәт-
ті жобаны ірі шаруа қожалықтары 
жалғайды деген сенім бар», – дей-
ді аудан басшысы. 

Бұқар жырау ауданы

Мемлекет басшысы Қасым-Жомарт Тоқаев Қазақстан халқы-
на арнаған Жолдауында үй кезегінде тұрған әлеуметтік осал топ-
тағы азаматтардың баспана мәселесін шешу қажеттігін Үкіметке 
тапсырған еді. Сол тапсырма негізінде жер-жерде үйдің кілті та-
бысталып жатыр. Солардың арасында Ақсу-Аюлы ауылындағы 
60 отбасы баспана бақытын сезінді. Сөйтіп, ауыл іргесінен жаңа 
ықшамаудан бой көтеріп жатыр.

Таунхаус тарту етілді

Биыл Шет ауданында тұрғын үй 
құрылысы қарқынды жүрді. Соның 
игілігі – аудан орталығындағы 60 
отбасы жаңа баспанаға қол жеткізіп 
отыр. Әсіресе, бір бөлігі таунхаус 
тұрғыны болып шыға келді. Аудан 
әкімі Мұхит Мұхтаров қуаныш ие-
лерін қоныстойымен құттықтап, үй 
кілттерін салтанатты түрде табыс 
етті.

– Қазіргі уақытта басты мәсе-
ле – баспаналы болу. Ел Прези-
денті осыған баса назар аударып, 
Үкіметке тапсырма жүктеді. Міне, 
тапсырма негізінде облыс әкімді-

гінің қолдауымен ауданымызда 
үйлер берілуде. Сіздерді Мәдениет 
үйіне жинап, үйдің кілтін салтанат-
ты түрде табыстайық деп шешім 
қабылдадық. Алдағы уақытта 
Ақадыр кентінде 42 пәтер, Ақжал 
кентінде 8 пәтер беріледі. Тәуел-
сіздік күніне орай тағы да кезекте 
тұрғандарға үйдің кілтін табыстай-
мыз. Үйлеріңіздің іші жанға, сырты 
малға тола берсін, – деген лебізін 
жолдады Мұхит Сайлауұлы.

Биыл бюджет қаржысына са-
лынған аудан орталығындағы 24 
пәтерлі көпқабатты тұрғын үй мен 
36 пәтерлі таунхаус кілті берілді.  

Мұнымен қоса, аудандағы төрт 
бірдей елдімекенде әлеуметтік 

осал топ пен көпбалалы санатында 
тұрғандарды тұрғын үймен қамта-
масыз ету үшін республикалық 
«Самұрық-Қазына» АҚ-нан бірін-
ші нарықтағы жалпы саны 170 
таунхаус және жер үйлерді сатып 
алуға қаражат бөлініп, тапсырыс 
бойынша құрылыс жұмыстары 
жүргізілген-тін. 

Өз кезегінде мемлекеттік 
бағдарламамен баспаналы болған-
дар аудан әкімдігіне ризашылықта-
рын білдірді. 

Жалғызбасты ана Алма Тәжі-
баева – енді таунхаустың тұрғыны. 
Оның үй кезегінде тұрғанына – 15 
жыл. Өзінің үйі апатты жағдай-
да болған соң жергілікті әкімдік 

уақытша тұруға үй беріпті. Енді үш 
бөлмелі өз үйіне қол жеткізіп оты-
рған оның қуанышында шек жоқ.

Нұргүл Ибрахимованың да 
үй кезегіне тіркелгеніне 10 жыл-
дай уақыт болыпты. «Сабыр түбі 
– сары алтын», деп күтіп жүрдім. 
Екі бөлмелі үйдің кілтін алып, 
бақытты күйдің әсерінен әлі шыға 
алмай жүрмін. Енді біз жаңа ықша-
мауданның тұрғынымыз», – дейді 
баспана бақытын сезінгендердің 
бірі Нұргүл.

Ерлі-зайыпты Ерлан мен Гүл-
ден Мұстафиндер де өз шаңы-
рағын ұзақ күткендердің бірі. Олар 
«қоныстойды қыс бойы атап өтетін 
болдық», деген шаттық құшағын-
да.

Міне, Ақсу-Аюлының іргесінен 
бой көтерген жаңа ықшамаудан 
тұрғындарының арманы орында-
лып, шаңырақ шаттығын тойлауға 
күн кезегіне тұрып жатыр. Өйткені, 
әп-сәтте көрші болған олар қазақ 
салтымен бір-біріне ерулік береді.

Шет ауданы

Қасымхан БҮРКІТҰЛЫ,
«Ortalyq Qazaqstan»

Суреттер аудан әкімдігінен алынды

Ер есімі ел есінде

Өмір жолында көптеген жасқа 
қамқоршы, ұстаз болған Ұлы Отан 
соғысының хас батыры,  «Даңқ» 
орденінің III дүркін иегері Шет, 
Жаңаарқа аудандарының, Қараған-
ды қаласының, Қарағанды облысы-
ның  «Құрметті азаматы» Камали 
Жұматайұлы жалындаған жастық 
шағының 17-20 жас аралығында 
ірі тарихи шайқастарға қатысты. 
Соғыстың ең қиын-қыстау өткелі-
нен өткен ол ерте есейеді.

Кәмекең алғашқыда Вологдада 
құрылған ІІІ атқыштар дивизиясы 
құрамына қабылданып, Москва-
ның маңындағы Нокинский ауда-
нында үш айға жуық уақыт әскери 
жаттығудан өтеді. Жаттығудан ой-
дағыдай өткен соң ағаны 4 Укра-
ина майданындағы 13 корпусқа 
қарасты 2-екпінді гвардиялық 
армияның ІІІ атқыштар дивизия-
сының 77-і полкіндегі неміс ауыр 
танкілеріне қарсы тұратын ар-
найы ротаға жібереді. Онда Кәме-
кең танк атқыш (ауыр танктерді 
талқандайтын қарудың иесі бола-
ды) №1 жауынгер ретінде алғашқы 
ұрыстарға қатысады.

Бұл жолғы айқас аса ауыр, 
сұрапыл жағдайда өтеді. Ол Ұлы 
Отан соғысының тарихында 
қалған Сталинград үшін шайқас 
еді. Жоғарыда аталған атқыштар 
дивизиясы Тамбов, Пенза облыста-
ры және Рузаевка, Калаш станци-
ялары арқылы 1942 жылы қараша 
айында Сталинград түбінен бір-ақ 
шығады. Соғыстың осындай ауыр 
қаһарлы күнінде бас қолбасшы 
генералиссимус И.Сталиннің «Ни 
шагу назад» деген әйгілі бұйрығы 
қабылданғанда майданның осы 
кезеңінде Кеңес әскерінің барша 
бөлімшелерінің жағдайы өте қиын 
еді. Барлық маңызды биіктер мен 
әскери стратегиялық орындарға 
мықтап бекіген жаудың алапат гар-
низондары оңайшылықпен алды-
ртпайды.

Жоғарыда ұяда отырған жау 
минометтері әуеден соққылаған 
жау ұшақтары, жаяу әскерін ар-
тынан қаптата ауыр артиллери-
ясы мен ауыр танктер шабуылға 
шыққан әскерді бас көтертіп, ес 
жиғызбады. 

Дегенмен де, Кәмекең ағамыз-
дың есінде қалған Жеңіске тезірек 
жетуге көмектескен көрер көзге 
елеусіздей болып көрінетін мына-
дай бір жайт «Аққа Құдай жақ» – 
дегендей, Жаратқанның қалауымен 
қарашада  жауған қалың қардың 

көмегі көп тиеді.
Қар қалың жауып, аяғы боранға 

ұласып, даланың бәрі ақ қар, көк 
мұзға айналды. Осының әсерінен 
жау әскерлері әлсіреп, олардың 
аспанда да, жерде де шайқаста-
рына орасан кедергі келтірген-ді. 
Дәл осындай кезде №1 танк-атқыш 
жауынгері Камали Дүйсембеков 
отырған танк атқыш рота секіл-
ді арнайы қарулармен қаруланған 
ауыр артиллериялары мен ауыр 
танктерді артатын рота, взводтар-
дың шабуылы өте маңызды болды.

Сонымен қатар, көп құрбандық 
болса да, қайта-қайта шабуылға 
көтерілген біздің армия бірнеше 
дүркін қиян-кескі ұрыстардан кей-
ін, әйгілі стратегиялық «Шеңбер» 
әскери операциясы бойынша фа-
шисттердің Сталинградтағы қорға-
ныс шебін бұзып-жарып, оларды 
қаладан қуып шығарады. 

Сталинградты қорғаудағы көр-
сеткен ерлігі үшін 1943 жылы III 
дәрежелі «Даңқ» орденімен на-
градталды.

Кәмекеңнің әскери бөлімі Дон 
өзеніне бет алып, жолда көптеген 
елдімекендерді Ақсай, Новочер-
касск қалаларын басқыншылардан 
азат етеді.

1943 жылы қаңтар айын-
да қайтадан толықтырылған №3 
атқыштар дивизиясы жаңа құрамда 
Кәмекеңдер жүрген әскери бөлім 
Ростов қаласына табан тірейді. Ке-
скілескен ұрыстардың нәтижесін-
де қаланы жау қолынан азат етеді. 
Әрі қарай Украинаның бірнеше 
қалалары мен елдімекендерін жа-
удан азат етіп, ауыр ұрыстар мен 
шайқастарды бастарынан өткізіп, 
отқа оранып, суға малшынған 
сарбаздардың қатарында Камали 
аға да жүреді. №2 екпінді армия-
ның құрамындағы №3 атқыштар 
дивизиясы 1944 жылдың басында 
Қырымды азат етуге бағыттай-
ды. Мықтап жау бекінген тарихта 
«Түрік орын» («Турецкий вал» 
деген атпен аталатын ұзындығы 
30-40 шақырым, ені мен тереңдігі 
25 метрге созылған ор) Евпатория, 
Симферополь, Севастополь, Сака 
секілді ірі қалалар мен елдімекен-
дерді жау қолынан азат етуде №3 
атқыштар дивизиясының гвардия 
аға сержанты Камали Жұматай-
ұлының осы шайқастарда көрсет-
кен ерлігі ерекше болды.

Камали ағамыздың ерліктері 
туралы архив құжаттарына сөз 
берсек: «Наградной лист (форма 

бойынша наградаға ұсынылған жа-
уынгерлердің деректері көрсетіл-
ген) 31  июля 1943 года в бой  под 
селом Степановка при  отражении 
контратаками танков противника  
огнем из ружья ПТР уничтожил 
танки противника и из винтов-
ки истребил 8 солдат и офицеров 
противника. 14 января 1944  года 
в бою в районе Б.Лепешихи умело 
командовал отделением при отра-
жении контратаками противника 
лично сам из ружья ПТР уничто-
жил 4 гитлеровца.

Достоен представлению к Пра-
вительственной награде Орденом 
Отечественной войны II степени.

Командир 72 Гвардейского 
полка Гвардии майора Шепелев от 
23.03.1944 года. 

Приказом командира 24 Гвар-
дейской стрельковой дивизии 
№22/4 от 22.04.44 года награжден  
орденом «Славы» III Степени». 
Соғыс уақытында асығыстықтан 
қалайша Кәмекең екінші рет III 
дәрежелі «Даңқ» орденімен мара-
патталған? Бұл марапатты Кәмекең 
бұрын 1943 жылы алған-ды.

Сол себепті 1944 жылдың қы-
ркүйек айындағы берілген «Даңқ» 
орденінің II дәрежесі де, бір саты 
жоғары болу керек еді. Бірақ 
та, бұл құжаттарда  жіберілген 
кемшіліктер Камали ағамыздың 
Батыр екеніне шек келтірмейді.

Камали ағамыздың  соғыс пен 
бейбіт өмірде қандай марапаттар 
мен наградаларға ие болғаны ау-
данның, облыстың зиялы қауымы 

мен қалың жұртшылығына аян.
Әрі қарай 1944 жылдың сәуір 

айының басында майданның алғы 
шебінде жүруге арналған май-
ор Бузанов басқарған екі үлкен 
штрумдық отряд құрылып, (отряд 
құрамында 5 катюша, 76 зеңбірек, 
10 шақты соғыс машинасы және 
200-дей солдат, т.б қару-жарақпен 
қаруланған) оның құрамына өз 
еркімен сұранып кірген Кәмекең 
ауыр шайқастарда көзге түседі. 
Осы шайқастың бірінде Камали 
ағамыз оң жақ иығынан ауыр жа-
рақаттанады. Бұл 1944 жылдың 6 
мамыры болатын. Иркутск қала-
сындағы үлкен госпитальда 6 ай 
емделеді. Оңалған соң 1944 жылы 
қыркүйекте туған елге аман-есен 
оралады. 1945 жылы Марфуға 
Түсіпбекқызымен отбасын құрады. 
Өмірге 10 перзент келіп, асқар тау 
әке атанады.

Аға буынның өкілі Камали аға-
мыз бен әкелеріміздің жанқиярлық 
ерліктерінің арқасында неміс-фа-
шист басқыншыларынан Отаны-
мыздың азаттығын қорғап қалды. 
Олардың алдында кейінгі ұрпақ 
біздер және бүгінгі жастар  әрқа-
шанда тік тұрып, басымызды иіп, 
тағзым ету – парызымыз.

Ағамыздың Жәния атты қы-
зының әкесі туралы қысқаша үзік 
ой толғамы. «Әкеміз 1924 жылы 
Бұқар жырау ауданының Ақбастау 
ауылына қарасты Өртен-Жал, 
Жаңбас бұлақ жерінде туған. Он 
жасынан бастап, Қарағандыда №1 
кірпіш зауытында қара жұмысқа 

Биыл байқауға Қарағанды универси-
теттерінің төртінші курс студенттері мен 
магистранттары қатысты. Іріктеуден 28 
адам өтті. Оқудан кейін мектеп тыңдау
шылары жұмысқа орналасуға көмекте-
сетін дипломдар мен сертификаттар алды.

«Оқу үдерісіне Қазақстан Республи-
касы Президенті жанындағы Мемлекет-
тік басқару академиясының Қарағанды 

облыстық филиалы базасында өткен ин-
терактивті тренингтер, фасилитациялық 
сессиялар мен ой-талқы кірді. Жобаға 
қатысушылар өз дағдыларын дамытып 
қана қоймай, мемлекеттік қызметтің 
нақты ахуалын көруі үшін тәжірибеге 
ерекше назар аударылды», – деп атап 
өтті облыстың жастар саясаты мәселе-
лері басқармасының мамандары.

Мектеп түлектері де командалық жұ-
мыс дағдыларына ие болды. Сонымен 
қатар, іскерлік қарым-қатынас этикасын 
үйренді, тиімді коммуникациялар, жоба-
лық менеджмент туралы білді.

Болашақта жобаға қатысушылардың 
президенттік Жастар кадрлық резервінің 
пулына кіре алатын болады. 

Өз тілшімізден 

– Бүгін жас сарбаздармен олардың 
ата-аналары үшін де мереке. Өйткені, ант 
қабылдау – адам өмірінде бір рет қана ке-
летін тарихи сәт.  Әскерге жаңадан шақы-
рылған жас сарбаздар енді Отан қорғаушы 
атанды. Бұл жауынгерлер ант қабылдаудың 
алдында бір ай бойы жалпы әскери дайын-
дықтан өтіп, сапта жүруге жаттығып, де-
нелерін шынықтырып, қару-жарақты қол-
данудың   қыр-сырын жан-жақты меңгерді. 
Отан алдында адал болуға ант берудің өзін-
дік жауапкершілігі бар. Туыстарыңыз бен 

● ЖАСТАР САЯСАТЫ

«Ұлтқа қызмет... мінезден»
Қарағанды облысында Жас мемлекеттік қызметші мектебінің кезекті маусымы аяқталды. Жоба біраз жылдан бері 

сәтті іске асырылып келеді. Оның мақсаты  – мемлекеттік қызметті жастар арасында танымал ету, жаңа форматтағы 
болашақ мамандарды даярлау.

● ТӘУЕЛСІЗДІК ҚАЛҚАНЫ

Жас сарбаздар ант қабылдады
Приозерск қаласының 06708 әскери бөлімінде сарбаздар ант берді. Жас жауын-

герлердің Отан алдында адал болуға серт еткен салтанатты шараға Приозерск 
қаласы әкімінің орынбасары Темірхан Айдарханов 06708 әскери бөлімінің құра-
мы, қарулы күштер ардагерлері және сарбаздардың ата-аналары мен жақындары 
қатысып,  ізгі тілектерін жеткізді.

Нұрдос КӘРІМ,
«Ortalyq Qazaqstan»

жақындарыңыздың сенімін ақтауға тыры-
сыңыздар. Берген сертке сай қызмет етіп, 
білім мен тәжірибе жинақтайсыздар. Ел 
үшін адал қызмет ететіндеріңізге сенім біл-
діреміз, – деді Темірхан Айдарханов.

Ант қабылдау рәсімінен кейін бөлім 
басшылары сарбаздардың ата-анала-
рымен кездесіп, балалары қызмет атқа-
ратын орынның жағдайларымен таныс
тырды. Сонымен қатар, ата-аналар 
ұлдарының алдағы әскери қызметтеріне 
байланысты барлық сұрақтарына нақты 
жауаптарын алды.
ПРИОЗЕРСК

Мың өліп, мың тірілген қазақтың өткен ғасырда басына түскен ауыртпашы
лықтар мен қиындықтарды бір кісідей көтере білген, елінің азаттығы мен 
халқының амандығы үшін жанын шүберекке түйіп, жанқиярлықпен ерлік көр-
сеткен, соңына өшпес із қалдырған аға ұрпақтың ірі өкілінің бірі есімі Сары
арқаға мәшһүр марқұм Камали Жұматайұлы Дүйсембеков еді.  Камали Жұма-
тайұлының туғанына биыл 26 желтоқсанда 100 жыл толады. 

жегілді. Жұмыс істей жүріп, оқуын 
да ұмытпады.  Әкесі өндірістік жа-
рақаттан өмірден ерте 1937 жылы 
өтеді. Отбасының ауыртпашылығы 
әкейге түседі. Күн-түн демей ты-
нымсыз еңбектенген Инкар ана-
сына баласы барынша көмек көр-
сетіп, 1941 жылы зауыттың көлік 
айдаушысы болып еңбек етеді. 
Ауыр еңбектің әсерін осы жерде 
санасына сыйғызады. 1942 жылы 
өзі сұранып соғысқа аттанды.

Отанымыздың бостандығы мен 
азаттылығы үшін жанқиярлық ер-
лік жасап, майдан даласында шей-
іт болғандар мен еліне аман-есен, 
мүгедек болса да оралғандардың, 
бүгінде арамызда  жоқ соғыс ар-
дагерлеріне басымды иіп, тағзым 
етемін. Олар бізге осы өмірді сый-
лады.

Әкей өмірінің соңына дейін 
соғыстың киян-кескі көріністері 
мен зардабын бізге айтып отыра-
тын. Жан-жағымыздан, төбемізден 
жаңбырша жауған жаудың оғының 
ысқырған дауысы мен зілін естіп, 
осыдан  сәл ғана бір минуттай 
бұрын сөйлесіп тұрған жолдасы-
ның оққа ұшқанын көру қиын-
ның-қиыны. Командирдің бізге 
– сарбаздарға «Бір қадам шегінбе, 
тек қана «Алға!» деген бұйрығы 
– өмір мен өлім еді. Әкей өмірден 
өтерінен бір күн бұрын (94 жасқа 
қараған кезі) Сталинград майда-
нын есіне алып, «Ертең 1 ақпан бұл 
ұлы шайқастың болғанына 75 жыл 
толады» – деп, келесі күні, яғни, 
1 ақпан 2018 жылы сағат 11:30-да 
үлкен жүрек соғысын тоқтатты. 

Әкей секілді осындай азамат-
тардың халқының  бостандығына 
өлшеусіз қосқан ерліктерінің арқа-
сында қазіргі салтанатты ғұмыр 
кешіп жатқан ұрпақ олардың есімін 
ұмытпай, құрметтеу – парыз. Әкей-
дің соғыстағы ерлігі Қарағанды 
облысы бойынша 5-7 сыныптың 
«Өлкетану» бағдарламасына енді. 
Бүгінгі ұрпақ балаларымыз бен 
немерелеріміз өткеннен үлгі алып, 
Отаның қорғауға дайын  болып, 
шыңдалады деген сенімдемін.

Әкеміздің есімі халқымыздың 
жадында мәңгі сақталады», – деп 
Жәния сөзін аяқтады.

Кәмекең қайтадан құрылған 
Шет ауданын басқаруға 1964 жыл-
дың желтоқсанында азаматтың қа-
мал алатын 40 жасында, қырғын 
соғыстың қиындықтарын бастан 
өткізіп, бейбіт күнде лауазымды 
қызметтерді атқарып, өмірлік мол 
тәжірибе жинақтап, шыңдалған 
нағыз бекем жігіттік шағында құл
шына аса жауапты жұмысқа кірі
седі.	

Кәмекеңнің басшылығымен 
Шет ауданы 1965-1980 жылдары 
Қарағанды, кейіннен Жезқазған 

облысында іргелі аудандардың 
бірі болды. Осы кезенде жергілікті 
жұрттың әл-ауқаты біршама жоға-
ры деңгейге көтеріліп, кеңшар ор-
талықтарында, елдімекендерде, 
бөлімшелер мен қыстақтарда өн-
дірістік бағытта және мәдени-әле-
уметтік саласында құрылыс жұмы-
стары қарқынды жүрізілді. Аудан 
орталығында Ақсу-Аюлы село-
сында аудандық аупарткомның 2 
қабатты әкімшілік үйі, 32 пәтерлі 
16 тұрғын үй, 8 пәтерлі екі қабатты 
5 үй салынды. Аудандық тұрмы-
стық комбинаты және байланыс 
пошта ғимараттары бой көтерді. 
Ақсу-Аюлы, Бұрма, Просторный, 
Красная Поляна, Талды, Кеншоқы 
елдімекендерінде орта мектеп пен 
мәдениет үйлері салынып, ха-
лықтың пайдалануына берілді.

Кәмекеңнің тікелей басшылы
ғымен 1977 жылы Красная Поляна 
ауылдық округіне қарасты «Бекет» 
бөлімшесінде «Шерубай-Нұра» 
өзенін бөгеп, су қоймасы (плоти-
на) салынды. Бүгінгі күні осы ел-
дімекенде 900 гектар картофель, 
2000 гектар егістік алқап суланды-
рылып, жыл сайын мол өнім алу-
да. Осындай игі істердің басында 
16 жыл бойы ауданның басшысы 
болған Кәмекең ағамыз тұрды. 

Камали Жұматайұлының соғы-
стағы және бейбіт өмірдегі көрсет-
кен ерліктері мен ерен еңбектері 
жөнінде көп айтуға да, жазуға да 
болады. Әзірше, тоқтай тұрып, 
келешекте бұл бағытты қаламгер 
мен жазушылардың еншісіне қал-
дырайын.

Камали Жұматайұлының 
есімін аудан көлемінде жадымызда 
мәңгі сақтау үшін және жастардың 
патриоттық сезімін көтеру мақса-
тында ҰОС Жеңісіне 80 жылдығы-
на орай ауданның ардагер-ақсақал-
дары Ақой жалпы білім беретін 
орта мектептің атын Камали Дүй-
сембековке беруді және аудандық 
әкімдіктің ғимаратына Камали 
Дүйсембековке ескерткіш мемори-
алдық тақта орнатуды сұрайды.

Бұл ұсынысты Ақой ауылдық 
округінің тұрғындары мен аудан 
және облыс әкімдері қолдайды де-
ген сенімдемін!

Есімі аңызға айналған дәуірдің 
тұлғасы, қоғам қайраткері, абыз 
ағаның Камали Жұматайұлының 
Дүйсембековтің жарқын бейнесі 
тарих парақтарынан өшпес орын 
алып, ұрпақ санасынан мәңгі 
ұмтылмақ емес! 

               Боранбай ЖҰМКИН,
Шет ауданының 

Құрметті азаматы  
       «Құрмет» орденінің иегері 



5 ЖЕЛТОҚСАН, 2024 ЖЫЛ     №137 (23 459)5 ЖЕЛТОҚСАН, 2024 ЖЫЛ     №137 (23 459)АСЫЛ СӨЗАСЫЛ СӨЗ66

«Жаман өлеңім жақсы өлеңім­
ді асырайды» деп еді-ау, қайран 
Қасым... Неге айтқан? Советтің 
тоталитарлық тәртібі көзге ұрып 
тұрғанда айтылған сөз ғой бұл. 
Адамның жан дүниесі былай қа­
лып, партия мен Совет өкіметін 
ғана мақтап, мадақтайтын заман­
да өзің туралы жазуға тыйым са­
лынған кез-ді. Бірақ, ол өзі туралы 
жазып кетті. Советтің сол жүйесі 
қазақ өлеңін қазаға ұшырата жаз­
дады... 

Серік Сағынтайларға Тәңірдің 
көзі түсті. Олар өзі туралы не жаз­
са да хақылы. Тек ол өлең болуы 
керек! Өлең жазылмайды, жа­
ралады! Анадан туған баладай! 
Аруанадан туған ботадай! «Жа­
уырыншы» деген жинақта сондай 
шынайы жырлар жетіп, артылады. 
Ішінде бірде-бір нашар өлеңі жоқ. 

...Мен едім көркем жанның 
                                         көңілдісі –
Келетін көктем көрсе төгілгісі.
Ғұмырын ғасыр шайған 
                                         шәйірлердің 
Жырының – жүрегімде шөгіндісі.

Сайтанның жолықса да соғындысы,
Кеудеме сыз жолатпас тобылғы ысы.
Жүректің жылы қанын 
                                     шүпілдеткен,
Тәнім ғой – құмыраның 
                                      қоңыр қышы.

Тұлғамды баса да алмас тобыр 
                                                мысы –
Зердемде бабалардың зор үлгісі.
Байқатпай бес күн жалған 
                                             өтсе-дағы
Өлтірмес өлең шіркін, өмір күші.

Тіршілік – шимай басқан ала қағаз,
Шимайлап бала да мәз, аға да мәз.
Әр адам өз жазуын жол қылады,
Қаламмен қағазға емес, санаңа жаз.

Пендеше мұңайсам да миы ашыған,
Қарадым қара өлеңнің қиясынан.
Адам боп өмірге еніп, қадам басып,
Қалам боп кеткен екем: сиясы – қан.

Жазуды өмірім деп ұғынғасын,
Сезімге алмастырар ғұмыр бәсін.
Жүресің ел көшіне жанай көшіп,
Білесің құбыланың құбылмасын.

Терменен темір болып тебінгісі,
Тербеліп түзде жортпас тегін кісі.
Ақынның арманымен өмірі егіз –
Ал, өлең – көкке ұшқан 
                                    Көңіл құсы...

Серік Сағынтай  қазақ әдеби­
етінің Арқадағы өз қолтаңбасы 
әбден қалыптасқан, болмыс-бітімі 
бөлек айтулы бір өкілі! Жастар­
дың ішінде жаныма етене жақы­

● ЛЕБІЗ

Өрнегі бөлек өлең, өзгеше ақын
Серік АҚСҰҢҚАРҰЛЫ

ны, ерекше көңілім түскені осы 
еді. Осындағы өлеңшілер құсап 
«Мен туралы бірдеңе жазбайсыз 
ба?» деп базына да айтқан емес. 
Бірнеше кітабы шыққан, әдеби ор­
таның ерекше ілтипат-құрметіне 
де бөленген. Бірақ, әлі ол туралы 
бір жылы лебіз білдіре алмаған 
екем. Белгілі бір классиктің айт­
қан бір сөзі бар, «Әлің келсе, та­
ланттардың қанатын қағуына қол 
ұшын бер. Халтурщиктер сенсіз 
де, өздері-ақ шығар жеріне шығып 
алады», – деген. Соны бүгін өз 
басымнан кешіп, қайран қалып 
отырмын! Бірақ, Серік сияқты 
таланттар менсіз де топ жармай 
қоймайды! Оларды басы жұмыр 
пенде емес, Құдайдың өзі зеңгір 
көгіне құсша самғатып жібереді! 
Мағжанға кімнің жаны ашып еді?! 
Қасымға қай пенде оң көзімен қа­
раған?! Мұқағалиды көзі тірісінде 
кім «мұзбалақ» деп еді?!

Серік – Тоқырауында жүріп-ақ 
қазақ поэзиясының інжу-маржа­
нын көкірегіне құйып алған жігіт. 
Мұның қаламдастарының көбі 
оның сиқыры мен сыр-сандығын 
терең біле бермейді. Мұқағали, 
Тұманбай, Фаризаларға көзін ғана 
жүгіртіп, тереңіне бойламағаны 
жазған-сызғандарынан айқұлақта­
нып көрініп тұрады. Әдебиетке 
түн ұйқыңды төрт бөліп, оқып, 
оған дамылсыз дайындықпен 
келу деген жайына қалды. Біз жас 
кезімізде «пәлен жерде Тұманбай­
дың өлеңі», «түлен жерде Қады­
рдың жыры шықты» десе, қашан 
соны тауып, оқығанша мазамыз 

аспайтын, қушық маңдай пенде 
баласы отыр!

Қазір бізде кімнің-кім екенін 
алақанға салғандай ашып көрсе­
тетін әдеби сын жоқ. Содан талант 
пен таңқының ара жігі ашылмай 
жатыр. Елге өлеңші кім, ақын кім, 
талант кім, таңқы кім, бәрі бір­
дей. Баяғыда тәп-тәуір бір белгілі 
орыс ақынының өзі «Менің Ро­
берт Рождественскийді түсінуге 
жиырма шақты жылым кетті», – 
деген екен. Күндердің – күні  біз 
де Темірхан Медетбекті (Серік 

Бұл кеште Абай Құнан­
байұлының өлеңдеріне жа­
зылған ариялар мен романстар 
орындалмақ. «Толық адам. Ой 
толғау. Хакім Абай» моноопе­
расы үш блоктан тұрады. Бірін­
шісінде – «Қараңғы түнде тау 
қалғып», «Қарашада өмір тұр», 
«Қор болды жаным» және «Се­
гіз аяқ» шырқалады. Екіншісін­
де – «Ата-анаға көз қуаныш», 
«Бойы бұлғаң», «Біреуден 
біреу артылса», «Көзімнің қа­
расы» айтылады. Үшінші блок­
та – «Астана Опера» хор сту­
диясының жас артистері өнер 
көрсетеді. «Айттым сәлем, Қа­
ламқас», «Желсіз түнде жарық 
ай» туындылары тыңдарманға 
бұрынғыдан өзгеше форматта 
ұсынылады.  

Абай шығармалары күр­
делілігімен ерекшеленсе, бұл 
кеш сол күрделі туындыларды 
ерекше форматта тыңдарманға 
жеткізуді мақсат тұтып отыр. 
Уақыт қымбат заманда уақыт 
тауып келген жанның өкінбесі 
анық. 

● ӨНЕР КҮНДЕЛІГІ

Моноопера Қарағандыда
Хакім Абайдың даналығы операда. 9 желтоқсан күні сағат 18:00-де «Шалқыма» коцерт за-

лында «Толық адам. Ой толғау. Хакім Абай» атты моноопера өтеді. Қазақстанның халық әртісі, 
Қазақстан Республикасы Мемлекеттік сыйлығының лауреаты, Д.Верди атындағы халықаралық 
сыйлықтың лауреаты, «Құрмет» және III дәрежелі «Барыс» ордендерінің кавалері, профессор 
Шахимардан Әбілов өнер көрсетеді.

Ерік НАРЫН,
«Ortalyq Qazaqstan»

кетуші еді. Қазір ондай 
жоқ десе де болады...

Мен өз өлеңіне ғана 
тамсанып, өзгені оқы­
майтын шәйірлерді де 
көп көрдім. Өзге ақын­
дарды өліп-өшіп оқи­
тындар саусақтың сала­
сындай ғана. Соның бірі 
– Серік Сағынтай. Екін­
шісі – Дәурен Берікқажы. 
Менің күллі шығармам­
ды оқып, баспаға дайын­
даған да Серік Сағынтай. 
Жақсының жақсылығын айтайын, 
нұры тасып жүргей қашан да!

Өлең деген бүгінде көрінген­
нің ермегі болып кетті. Ол әуел­
де,  Есенғали айтпақшы, қазақтың 
даласындай киелі, адамның ана­
сындай қасиетті құбылыс еді! Со­
циализмнен жабайы капитализмге 
секіріп түсіп, әлеуметтік желі 
келіп, бізді бас салғаннан кейін 
оның құны түсіп барады! Көше­
дегі көрінген пенде – шәйір?! Оны 
о баста Тәңірі Азаматтың ғана 
маңдайына жазып еді ғой?! Қазір 
Темағалардан (Темірхан Медет­
бек)  кейін азаматтық лириканың 
мән-мазмұны қалмай барады; ше­
тінен жылауық өлеңдер; «Жаға­
дағы балықтай шала-жансар» 
(Серік Сағынтай). Поэзия ел-жұр­
тының дертіне ем, өліп бара 
жатқан ұлттық рухына қамшы бо­
луы керек-ті! Бұл – оның тарихи 
миссиясы! Сол қайда қазір?! Өйт­
кені, ала қағаздың алдында Абай­
дың Кемел Адамы, Азаматы емес, 
бар пиғылы қу қарақан басынан 

Сағынтайларды да) бір түсінер­
міз, бірақ, соған біздің де жиырма 
шақты жылымыз кетіп қалмаса 
болғаны. 

Азамат деген сөздің қазақша 
қадір-қасиеті әлі ашылып біткен 
жоқ. Одан гөрі орыстың «Гражда­
нин» деген сөзінің салмағы мықты 
болып тұр. «Поэтом можешь ты не 
быть, Но гражданином быть обя­
зан» деген орыстың ұлы ақында­
рының бірі һәм бірегейі Н.Некра­
сов. Бізде шала сауатты, шалағай 
пенделер де «өлең» жаза береді...

Сенбесеңіз, Чадаевті оқыңыз. 
Оның ойы біздің Абаймен үндесіп 
тұр. «Алланың хикметі – ғаділет, 
махаббат, сезім» – дейді ол. Жүре­
гі ақиқатқа тәнті болып, сезімі 
махаббатпен суғарылмаған адам 
Алладан, мүлде,  алыс. «Өзі үшін 
оттаған хайуанмен бірдей» (Абай). 
Ақынның бойында Абай айтатын 
осы Алланың хикметі болма­
са, оның өлеңі – бос сөз! Серік 
Сағынтайдың өлеңдерінен осы қа­
сиет буырқанып тасып, бұлақтың 

суындай сылдырап тұрады. 
Бәріміз де Қасымның қасқа жо­
лымен жүрген ұрпақпыз. Мағжан­
ды оқи алмадық. Содан ба, Серік­
тің Қасымға деген махаббаты 
мен ілтипат-құрметі бөлек. Ол он 
шақты жылдан бері Арқада респу­
бликалық «Qasym» әдеби-қоғам­
дық журналының Бас редакторы 
болып, осындағы әдеби ортаның 
ұйытқысы болып отыр. Бұл – оның 
қайраткерлік бір қыры. «Тумастан 
айналып дастанға, Жөргекте шер­
лі өлең тербеген. Шалқалап Ай 
жүзген аспанда, Еңбектеп өмірге 
енді Өлең! Шалқалап жүзеді Ай 
неден, Жауынсыз, дауылсыз ғасыр 
ма ед?! Қауырсын қанатын жайды 
Өлең, Балапан Қасым боп! Қасым 
боп өмірге келді Жыр, Келді жыр 
– шыр-пырлы шер ғұмыр. Жетімге 
жақын ба көр-күбір, Күтті оны 
алапат зор дүбір. Молада әке боп 
сөнді нұр, Санада өмір боп өнді 
гүл! Жүдеген... Молаға түнеген, 
Алқымнан жоқшылық кездігін 
тіреген, Жетімнің жүрегін жанды­
рған, Мен сені сүйемін, ұлы Өлең! 
Демімен, шерімен зілбатпан, Жы­
рлатқан, жасын боп үн қатқан 
Күн жақтан. Мен қалай сүймей­
мін Өлеңді – Қасыммен окопта 
бір жатқан?! Арқаның өзендерін­
дей, Кезеңдеріндей, Асуларын­
дай, Ғашық жарындай – Еңірей 
табысып даламен, Баламен, ана­
мен, ағамен, Оқ тескен шинелін 
сүйретіп, Майданнан оралды Қа­
раөлең. Қасым боп оралды ол, Жа­
сын боп оралды! Лашын боп шүй­
гендей күйкентай қоғамды. Қарқ 
етіп үш жүз жыл жүрмеді, Жарқ 
етіп жанды да... жоғалды. Өлең де 
оқ тескен шинельдей, Шалғайы 
сан отқа күйгендей. Елтірі қаракөл 
заманнан ертеңге – Шинельмен 
өтті ақын именбей. Әтірдің иісі 
бұрқырап, Жасанды жырынан 
Мың ақын келеді жыр құрап. 
Бір Қасым басым ғой мыңынан! 
Соғыстың алауы... Шинельдің 
иісі... Ескі ауыл... тас қора... қи 
ысы... Дос-бауыр... баспана... үй-
іші... Сезім мен төзімнің сүйісі... 
Қасымның ғаламы – жасынның 
тұрағы, Ғасырдың шырағы, ұраны 
– Өзі де, жыры да тірі әлі, Біздерге 
үлескен мұраны...».

Махаббаттан туған өлең осын­
дай болады. Ақынның  алдындағы 
аға ақындарға деген кіршіксіз 
көңілі бар ақынның  махаббатынан 
туған! Мен есеппен жазылған 
нәрсе мен махаббаттан жаралған 
дүниені бірден сезе қоямын. Ал­
ланың хикметі махаббат, ғаділет, 
сезім жоқ жерде поэзия да жоқ! 

Мына дүниеде түк те жоқ... 
«Поэзия – жан баспаған аралға 

сапар шегу» дегенді Маяковский 
айтқан. Жалпыға таныс дүниені 
көкекше көкіп, қайталай беру – 

поэзия емес, халтура екенін өрнегі 
бөлек, өзгеше ақын Серік Сағын­
тай жақсы біледі. Оның прозасы 
хақындағы әңгіме өз алдына бір 
бөлек. Бүгін өлеңін ғана айтайық.

Жаныма мен туғаннан 
                                     серік болған,
Тұсыма қайда көшсем, 
                                      келіп қонған.
Бір елес қыр соңымнан қалмай 
                                                    қойды,
Ерте-кеш елегізтіп ерікті алған.

Артыма алаңдатпай асықтырып,
Келеміз ел адақтап...
Қашып, қуып.
Жетіп ап құлағыма сыбырлайды,
Арқама алақанын басып тұрып.

Сол ылғи түсімде де, өңімде де,
Мазамды ала береді менің неге?!
От болып жауырыным лапылдайды,
Қаламын ілесе алмай өмірге не.

Сыздайды жауырыным, 
                                     жауырыным,
Жақыннан естігендей қауіп үнін.
Сүйегім сайрап беред қолын ұғып
Дерт-дәуірдің көріпкел тәуібінің.

Жетіп кеп елмен, кейде оңашалы,
Жаныма жақындатпай арашаны.
Күбірлеп жон арқама қолын 
                                                  қойып,
Ол менің сүйегіммен бал ашады!

Сөйлейді ол ызаланып, азаптанып,
Арқамды апшытады тозақ қарып.
Бір күні аспанға ұш деп 
                                       қинайды ғой,
Тұсына жауырынымның қанат 
                                                    тағып.

Мен сонда ұша алам ба, 
                                     ұша алам ба?..
Қара жер қуат бермес күш аларға.
Ей, дүние, менде қандай кегің 
                                                    бар ед,
Шідерлеп қол-аяқты тұсағанда?!

Оның туған топырағының да 
киесі керемет. Қазақтың үш бірдей 
арысының кіндік қаны тамған жер, 
ұлттық рухқа кенелген ел! Қазақ 
жырына Ақтоғайдан шығып, Ала­
тауға алғаш сүрлеу салған Жеңіс 
Қашқынов ағамыз еді. Оның со­
ңынан Дәуітәлі Стамбеков жарық 
жұлдыздай жарқырап көрінсе, мен 
де сол көкелерімізге ілесе шық­
тым. Шатыршаның бауыры, Ақсо­
раңның биігі, Беғазының жазығы 
жанымды тебірентіп, қанымды 
тулатқан еді, енді, міне, Серік пен 
Бағдат Мүбәрак келе жатыр. Олар 
болмай тізгінді қайдағы бір хал­
турщиктер ұстаса, оған да көнесің 
ғой. Тәубе дейін, ендеше!

● КЕЗДЕСУ

«Қарашаның кешіне» қа­
ламгерлердің аға буынымен қа­
тар, ақынның замандастары да 
қатысты. Бағдат Мүбәрак, Нұрлан 
Әбілдин кештің қадірлі қонағы 
болды. Талдықорғаннан Азамат 
Нұрмұқан, Павлодардан Перизат 
Құрманәлі, Астанадан Таңшолпан 
Имантаева келді. 

Замандас ақындар Эльмира 
Сайлауқызына деген ықыласы мен 
пейілін өлеңмен жеткізді. 

Сөз алғандар ақындығын ғана 
емес, Қарағандыдағы мәдени 
өмірдің өркендеуі жолында ең­
бек етіп жүрген қайраткерлігін де 
атап өтті. Жас ақындарға қамқор­
лық танытып жүргені де айтылды. 
Шәкірттері Мәди Бижан мен Нә­
зерке Алтынбек сөз алып, апай­
ларының қамқорлығында болған 
тұстағы естеліктерімен бөлісті. 
Алған тәлім-тәрбиесі, көрген өне­
гесі жайлы айтып, өлеңдерін оқы­
ды.

Сурет автордан

Жырмен өрілген  «Қарашаның кеші» 
Ақын Эльмира Сайлауқызы шығармашылық кешін берді. Ақынның кеші кітапханада немесе 

концерт залдарында ғана өтетіндей көрінеді Қарағандыда. Бұл кеш бұрынғыларынан өзгеше фор-
матта өтті. Қаламгер оқырманын мейрамханаға жинады. Нәзік иірімдер мен әйел жанының тыл-
сым мұңымен өрілген өлеңдерді іздеген жұрт, тіпті, билет сатып алып кірді. Бұл да ақынға қуаныш 
сыйлайды, әлбетте. Кіру тегін болса да, өлеңіңді іздеп ешкім келмесе ше? Поэзия кешіне облыстық 
мәдениет, архивтер және құжаттама басқармасы қолдау көрсеткен. 

Ерік НАРЫН,
«Ortalyq Qazaqstan»

Қала халқының саны 2024 жылғы 
1 қазандағы жағдай бойынша 524,6 мың 
адамды құрады.

2024 жылдың қаңтар-қыркүйек ай-
ындағы орташа айлық жалақы – 348 
436 теңгені құрады, бұл 2023 жылдың 
көрсеткішінен 13,8% артық (2023 жыл 
қаңтар-қыркүйек – 306 162 теңге).

2024 жылдың қаңтар-қазан айында 
жалпы қаржылық емес сектор бойынша 
шығарылған өнеркәсіп өнім көлемі 691 
920 млн. теңге немесе 2023 жылғы көр-
сеткішке қарағанда 107,7% құрады. НКИ 
– 117,6%;

Оң серпін келесі салаларда байқала-
ды:

– өңдеу өнеркәсібі – 504 014,4 млн. 
теңге, өндіріс көлемі 22,4% өсті;

– фармацевтика өнеркәсібі – 24 
841,1 млн. теңге, өндіріс көлемі 34,7% 
өсті;

– металлургиялық өнеркәсіп – 129 
831,4 млн. теңге, өндіріс көлемі 4,2% 
өсті.

Ауыл, орман және балық шару-
ашылығы өнімінің жалпы көлемі – 13 
974,8 млн. теңге. НКИ – 104,3%, оның 
ішінде:

– өсімдік шаруашылығы – 12 399,1 
млн.теңге;

– мал шаруашылығы – 1 509,5 млн.
теңгені құрады.

Негізгі капиталға салынған ин-
вестиция көлемі 224 430,9 млн.теңге 
немесе 2023 жылдың көрсеткішіне қа-
рағанда 123,1% құрады. ИФО – 117,5%.

Қаңтар-қазан айында құрылыс жұ-
мыстарының көлемі 137 703,1 млн. 
теңге немесе 2023 жылғы көрсеткіші-
не қарағанда 191,9% құрады. НКИ – 
189,2%. 

Тұрғын үйді пайдалануға беру 350,4 
мың ш.м. немесе 2023 жылғы көрсет-
кішіне қарағанда 106,4% құрады.

Бөлшек сауда тауарларының айна-
лымы 1 077 848,9 млн. теңге немесе 2023 
жылдың көрсеткішіне қарағанда 109,7% 
құрады. НКИ – 102,8%.

Есепті кезеңде экономиканың нақты 
секторында 886 жұмыс орны құрылды 
немесе 2023 жылғы көрсеткішіне қа-
рағанда 100,6%. 

Жұмысқа орналастырылғандар – 
7 735 адам, оның ішінде, 5 669 адам 
тұрақты жұмыс орындарына орналасты-
рылған.

Түсімдердің үш санаты бойынша 
орындалуы 90 887,8 млн. теңге немесе 
2023 жылдың сәйкес мерзіміне 114,6% 
орындалды.

Атаулы әлеуметтік көмек 228 947,8 
мың теңге көлемінде 552 отбасына / 
2513 адамға төленді.

Тұрғын үй көмегі 29 783,3 мың тең-
ге көлемінде 1 921 отбасы /2 257 адамға 
төленді.

Қылмыс деңгейі өткен жылмен са-
лыстырғанда 20,2% төмендеді.

712 мыңнан астам адамды қамти 
отырып, 6 508 мәдени-бұқаралық және 
235 спорттық-бұқаралық іс-шаралар 
өткізілді.

сында немесе қала бюджеті шығыста-
рының 13,9% көлемінде айқындалған.

 Әлеуметтік сала бюджеті шығы-
старының басымдықтары бұрынғыдай: 
жұмыспен қамтуды арттыру, халықтың 
әл-ауқаты мен нақты табысын арттыру, 
әлеуметтік қорғауды қамтамасыз ету, 
мәдениет, спорт салаларын дамыту, 
әлеуметтік сала мекемелерін матери-
алдық-техникалық жарақтандыру және 
оларды жөндеу.  

Алғаш рет халықтың әлеуметтік 
осал топтарына көмір сатып алуға бір 
жолғы көмек, тұрғындардың жекелеген 
санаттарына қатты отын сатып алу үшін 
шығындарды өтеуге тұрғын үй көмегі 
енгізілді.

Үйде әлеуметтік көмек көрсету 
бөлімшелерімен қатар Белсенді ұзақ 
өмір сүру орталығы, отбасын қолдау ор-
талығы жұмыс істейді.  

Ағымдағы жылы саябақтар мен 
шағын бақтарда, хайуанаттар саябағын-
да, сондай-ақ «Локомотив» спорт ке-
шенінде жөндеу-қалпына келтіру жұ-
мыстары жүргізілді. 

Абаттандыру қала шаруашылығы-
ның маңызды басымдығы болып қала 
береді және жайлы өмір сүру ортасын 
құруды бағалаудың индикаторы болып 
табылады.  Осы орайда ағымдағы жылы 
абаттандыру бойынша шығыстар өткен 
жылмен салыстырғанда 1,6 есеге ұлғай-
ған.

Халық қатысатын бюджет – аза-
маттардың жергілікті бюджет қаража-
тын бөлуге қатысуы. Жобаларды қала 
тұрғындары ұсынады, ал  аталған жо-
балар қала үшін міндетті түрде өзек-
ті болуы тиіс. Өтінімдерді қабылдау, 
дауыс беру және бастамаларды ірік-
теу Қарағанды қаласындағы аудандық 
әкімдіктердің ресми сайттарында он-
лайн өтеді. Бүгінгі таңда қала бойынша 
Халық қатысатын бюджет аясында 44 
жоба іске асырылған.

Жол-көлік инфрақұрылымын жақ-
сарту және тұрғын үй-коммуналдық 
саланы жаңғырту жөніндегі іс-шаралар 
жүргізілді.

Халықтың өмір сүру сапасын жақ-
сарту үшін ағымдағы жылы көлік ин-
фрақұрылымы саласын дамыту жөнін-
дегі ірі жобаларды кезең-кезеңімен іске 
асыру жалғасын тапты. Үлкен Михай-
ловка ауданында (Қарағанөзек станция-
сы) теміржол арқылы жаяу жүргіншілер 
өткелін салу, Бөкетов көшесі бойын-
дағы автожол құрылысы, Космонавтар 
көшесін қайта жаңарту, Пичугин, Шет 
көшелері бойындағы автожолдарды 
күрделі жөндеу жұмыстары жалғасты-

Қарағанды қаласының бюджеті туралы
2024-2026 жылдарға арналған қала-

лық бюджетті қалыптастыру кезіндегі 
стратегиялық және бюджеттік жоспар-
лаудың негізгі міндеттері, бұрынғы-
дай, Мемлекет басшысының Қазақстан 
халқына жыл сайынғы Жолдауларында 
белгіленген аса маңызды бағыттар бол-
ды.

Жалпы алғанда, жоғары тұрған бюд-
жеттерден 2024 жылға арналған транс-
ферттер мен кредиттерді ескере отырып, 
нақтыланған қалалық бюджеттің көлемі 
жыл басынан бері 35,4% өсіммен 163,7 
млрд. теңгені құрады.

Бюджет көлемін арттырудың оң 
тұстарына қаланың бизнес-ахуалын 
жақсартуды, негізгі экономикалық көр-
сеткіштерін өсірудің оң үрдісінің әсерін, 

сондай-ақ салық заңнамасын жетілдіру, 
салықтық әкімшілендіру мен цифрлан-
дыруды жақсарту нәтижесі ретінде салық 
түсімдерінің көлемін ұлғайтуды жатқы-
зуға болады.

Бүгінгі таңда меншікті табыс көлемі 
106,4 млрд. теңгені құрайды. Оның 97,7 
пайызын салық түсімдері құрайды. 

Жоғары тұрған бюджеттерден 
алынған нысаналы трансферттер мен 
кредиттердің көлемі 37,1 млрд. теңгені 
құрады. Бұл қала үшін инфрақұрылым-
дық даму бөлігінде ірі, басым жобаларды 
іске асыруға мүмкіндік бермек.

Бюджеттің әлеуметтік бағыты сақтал-
ды.

2024 жылға арналған әлеуметтік сала-
ның шығыстары 22,8 млрд. теңге сома-

рылды. Орташа жөндеумен ұзындығы 80 
км автомобиль жолдарының 32 учаскесі 
қамтылды, автожолдарды ағымдағы 
жөндеумен 112 мың ш.м. жол төсемі 
қамтылды. Жүргізілген жөндеу жұмы-
стары есебімен бүгінгі таңда автожол-
дардың 79 пайызының сапасы жақсар-
тылып, нормативке сай келеді.

Даму бюджетінің шығыстары өткен 
жылмен салыстырғанда 27% өсіммен 
жоспарланған.

Даму бюджеті есебінен 3 жылу ма-
гистралін реконструкциялау, сумен жаб-
дықтау желісінің бір объектісін рекон-
струкциялау, 3 объектісін салу, нөсер 
сулары кәрізін салу, ірі инфрақұрылым-

дық 3-ші жылу нысаны жобасының 
құрылысын аяқтау көзделген.

Газбен жабдықтау сынды стратеги-
ялық объектінің құрылысы бойынша 
жұмыс жалғастырылады. Жобаны то-
лық іске асыру барысында 88 мың адам 
кепілді көлемді газбен жабдықтаумен 
қамтамасыз етіледі.

Бұдан тыс, абаттандыру объек-
тілерін, инженерлік-коммуникациялық 
инфрақұрылымды (жылумен жаб-
дықтау, сумен жабдықтау және кәріз 
жүйелерін) кезең-кезеңімен қаржылан-
дыру бойынша жұмыс жалғастырыла-
тын болады.

д.

Жезқазған қалалық сотында Жезқазған қаласы, Байқоңыр 
көшесі, 46/1 үй, 14 пәтердің тұрғыны Елена Александров-
на Юдинаның арызы бойынша 1981 жылдың 3 шілдесінде 
туған Евгений Александрович Рябцевті хабарсыз кетті деп 
тану туралы азаматтық іс қозғалған.

Евгений Александрович Рябцевтің жүрген жері туралы 
мәліметтері бар барлық адамдарға бұл туралы осы жарияла-
ным берілген күннен бастап үш ай мерзімде Жезқазған қала-
лық сотына хабарлау ұсынылады.

– Спорт – әр елдің әлеуметтік-эко-
номикалық дамуының бірден-бір көр-
сеткіші, патриотизм мен халық бірлі-
гінің нышаны деп түсінгеніміз абзал. 
Мемлекет басшысы Қасым-Жомарт 
Тоқаев халыққа арнаған Жолдауында 
бұқаралық спортты дамытуға тапсы-
рма берген болатын. Ол туралы да 
2020-2025 жылдарға арналған кешенді 
жоспарды ұсынып, спорттың маңыз-
дылығын айтты. «Өскелең ұрпақтың 
спорттық және шығармашылық әле-
уетіне аса назар аудару қажет. Қаржы 
тапшылығы жағдайында кәсіби спорт 
клубтарын толығымен мемлекет есебі-
нен ұстаудың мағынасы жоқ. Мемле-
кет пен квазимемлекеттік компания-
лардың бюджетінен миллиардтаған 
теңге тиімді жұмсалмайды. Бұқаралық 
спортқа, дене шынықтыруға және әри-
не, балаларға басымдық беру керек», – 
деді Президент.

 Түрлі қолдаулар мен мәнді мақсат-
тың арқасында қалада нақты бағдарла-
малар үйлестіріліп келеді.

– Қазіргі таңда Приозерск қаласын-
да спорттық секциялар жұмыс істеу-
де. Атап айтқанда, «Достық» балалар 
жасөспірімдер орталығында дзюдо, 
бокс, футбол, волейбол, үстел теннис, 
шахмат, қазақ күресі және суда жүзу 
бойынша секциялар бар. Күрес клу-
бында қазақ күресі және самбо, «Фит-

нес» орталығында пауэрлифтинг қолға 
алынған. Сонымен қатар, шілде айында 
жағажай самбодан Қазақстан Республи-
касының чемпионаты ұйымдастырылды. 
Жыл басынан қаламыздың 478 спорт-
шысы 54 республикалық және облыстық 
деңгейдегі жарыстарға қатысып, жүлделі 
орындарға ие болды. 22 алтын, 27 күміс, 
41 қола медаль жеңіп алды. Ең жоғары 
көрсеткіш, қаламыздың 2 жас спортшысы 
Азия чемпионы атанды. Олар – бокстан 
Нұрсұлтан Қыстаубай және Гонконг қа-
ласында өткен пауэрлифтинг жарысынан 
Айдана Уасбай, – дейді Нұртай Стамқұл.

Бөлім басшысының айтуынша, При-
озерск қаласының құрама командалары 

бокстан, қазақ күресінен, дзюдодан, сам-
бодан және пауэрлифтингтен Астана, Қа-
рағанды, Костанай, Балқаш, Талдықорған, 
Теміртау, Шымкент, Қызылорда, Түр-
кістан, Ақтау, Көкшетау және Семей қала-
ларында өткен республикалық жарыстарға 
қатысып, жоғары нәтиже көрсеткен. Қала 
тұрғындарының жүйелі түрде дене шы-
нықтыру және спортпен шұғылдану үшін 
спорт нысандарына қолжетімділігін арт-
тыру жұмыстары одан әрі жүргізілетін 
болады.

ПРИОЗЕРСК
Сурет автордан

Саламатты ұрпақ – келешек кепілі
Биыл Приозерск қаласының спорты ауыз толтырып айтарлықтай жетістіктерге қол жеткізген. Халықты сала-

матты өмір салтын қалыптастыруға шақыратын түрлі форматтағы шаралар өткізіліп келеді. Жас жеткіншектердің 
көбінің спортқа деген қызығушылығы артқан. Жастар спорт үйірмелеріне жазылып, бокспен, зілтемірмен, күреспен 
шұғылдануға ден қойған. Олар байрақты додаларда таныла түскен. Спортқа бейім балаларға барлық жағдай жа-
салған. Бұл туралы Приозерск қаласының мәдениет, тілдерді дамыту, дене шынықтыру және спорт бөлімінің басшы-
сы Нұртай Стамқұл мәлімдеді.

Нұрдос КӘРІМ,
«Ortalyq Qazaqstan»

Қарағанды  қалалық  ардагерлер  кеңесі  отбасы мен  
жақындарына  

Қағаз Қуатбекқызы АДАМОВАНЫҢ
қайтыс болуына  байланысты қайғырып, көңіл айтады

Электрондық пошта:  Электрондық пошта:  
ortalyk.kаz@mail.ruortalyk.kаz@mail.ru

● ЧЕМПИОНАТ

Балуандар – бозкілемде
Қарағандыда ұшқыш, Кеңес Одағының Батыры Нұркен Әбдіровті еске 

алуға арналған еркін және грек-рим күресінен 56-шы республикалық турнир 
басталды. Бозкілемдегі додаға еліміздің 15 облысынан және Қытай мен Қы-
рғызстаннан, Ресейден, Белоруссиядан 600-ден астам балуан келді. 

Жарыстың салтанатты ашылуына баты-
рдың жиені Аукен Әбдіров, облыстық дене 
шынықтыру және спорт басқармасының 
басшысы Серік Сәпиев, облыстық мәслихат 
депутаты Ерден Халилин, Қазақстан Респу-
бликасының еңбек сіңірген жаттықтырушы-
сы Нұрғазы Жарылғапов, спорт ардагері 
Амангелді Мұсабеков қатысты. 

– Бұл турнирді еліміздің және көршілер 
мемлекеттердің балуандары асыға күтеді. 
Осында топ жару – қалыптасып келе жатқан 
әр балуанның арманы. Турнир даңқы ас-
пандаған сайын батыр есімі де жаңғыра 
түседі. Батыр ерлігі ұрпақ жадынан өшпей-
ді. Додада шын мықты жеңіске жетсін деп 
тілеймін! – деді облыстық дене шынықтыру 
және спорт басқармасының басшысы Серік 
Сәпиев. 

Нұркен Әбдіровтің ерлігі мен турнирдің 
тарихы және адам өміріндегі спорттың рөлі 
туралы Аукен Әбдіров пен Амангелді Мұ-
сабеков құттықтау сөздерінде айшықтады.  
Батырды еске алу турнирі алғаш рет 1961 
жылы кеншілер шаһарында өткен. Қараған-
ды облысындағы классикалық және еркін 
күрес мектебінің негізін қалаушы, Қазақ 
КСР еңбек сіңірген жаттықтырушысы Ша-
рип Харисов және Қазақ КСР еңбек сіңірген 
жаттықтырушысы Феликс Премильский 
ұйымдастырған. Олимпиада ойындарының 
жүлдегерлері Ислам Байрамұқов пен Мәу-

Ерік НАРЫН,
«Ortalyq Qazaqstan»

лен Мамыров осы біріншілікте чемпион 
болған. 2005 жылы турнирге алғаш рет әйел-
дер қатысты. Бірінші жарыстың жеңімпазы – 
Бейжіңдегі XXIX Олимпиада ойындарының 
күміс жүлдегері Елена Шалыгина еді.

Жарыстың бірінші күнінде кілемге грек-
рим стиліндегі балуандар шықты. Грек-рим 
күресінен ересектер арасында Солтүстік 
Қазақстан облысының атынан келген Қа-
зақстан чемпионы, спорт шебері Николай 
Хабко 72 келіге дейінгі салмақ дәрежесінде 
өнер көрсетті. 

 – Күрес – маған шаттық сыйлайды. 
Жаттығулар да күнделікті өміріме әр береді. 
Маған бозкілем үстіндегі адреналин ұнайды. 
Чемпион болатыныма сенімдімін, – деді Ни-
колай Хабко. 

 Чемпионат 3 желтоқсаннан басталған. 
Енді 7 желтоқсанға дейін жалғасады. 

 – 5 желтоқсанда әйелдер күреседі. 6-7 
желтоқсанда еркін күрес балуандары чемпи-
ондыққа таласады. Спортшылар 10 салмақ 
дәрежесінде өнер көрсетеді, – деді чемпио-
наттың бас төрешісі Ксения Дробина.

Жеңімпаздар мен жүлдегерлер медаль-
дармен және грамоталармен марапаттала-
ды.  Сонымен қатар, демеушілердің атынан 
18 млн теңге жүлде қоры бар. Бірінші орын 
алғандарға 300 мың, екінші орын алғандарға 
200 мың, үшінші орын алғандарға 100 мың 
теңгеден беріледі. 

Суретті түсірген 
Александр МАРЧЕНКО

● БҰҚАРАЛЫҚ СПОРТ



5 ЖЕЛТОҚСАН, 2024 ЖЫЛ     №137 (23 459)5 ЖЕЛТОҚСАН, 2024 ЖЫЛ     №137 (23 459)     РУХАНИЯТ. СПОРТ     РУХАНИЯТ. СПОРТ88

● Жарияланған мақала авторларының пікірлері редакция көзқарасын білдірмейді. 

Шараның шымылдығын кеш иесінің өзі 
ашты. Бұдан кейін сахнаға озған Балқаш қа-
ласының әкімі Сапар Сатаев қалам ұстап, ой 
кешкен мерейтой иесін құттықтап, иығына 
шапан жапты. «Жақсыға құрмет – жаранға мін-
дет» дейді қазақ даналығы. Өз өңірінің қандай 
да бір саланың дамуына сүбелі үлес қосқан 
қатардағы жандар үшін салмақты марапат 
бар, ол – «Құрметті азамат» атағы. Бұл атақ 
осы жолы иесін тапқандай. Мәслихат депута-
ты Серікбол Түсіпбеков «Балқаш қаласының 
Құрметті азаматы атағы Жанболат Башарұлы-
на беріледі» дегенде көрерменнің ықыласы 
мен қошеметтен құлақ тұнды.

– Балқаш – экономикасымен, басқа салала-
рымен ғана емес, мәдениетімен, өнерімен де 
көшбасшылық маңызға ие шаһар. Басқасын 
былай қойғанда, айтыстың атасы болып сана-
латын Шашубай ақынның осы Балқаш төрінде, 
сауық құрып, қазақтың қанына біткен жырау-
лық, әншілік өнердің алтын бесігі, алтын ұясы 
қалыптасқан жер. Сондықтан да, қазақ өнері 
мен мәдениетінде маңызы ерекше Балқашта 
Жанболат Башар ағамызға Құрметті азамат 
атағы берілуі – заңдылық, – деді Балқаш қала-
сының әкімі Сапар Сатаев.

Осылайша, туған елінің алғаусыз маха-
ббатына бөленген жазушының көңілі уақыт 
өлшеміне сыймайтын кеңістіктің төрінде 
шалқыды. Сонымен қатар, шаһар басшысы 
кеш қонағы биылғы жылы 75 жасқа толған 
Қазақстан Жазушылар одағының мүшесі 
Ақтоғай ауданының Құрметті азаматы, Ха-
лықаралық «Алаш» әдеби сыйлығының ие-
гері, ақын Абзал Бөкенге, сондай-ақ Қазақстан 
Республикасының еңбек сіңірген қайраткері, 
композитор және профессор, Балқаш қаласы-

● ЖАЗУШЫ ЖАНБОЛАТ БАШАР – 75 ЖАСТА

Балқашты жырға бөледі
Адамға ақын, жазушы, қаламгер 

болу емес, азамат болу – парыз. Себебі, 
Ұлы Абай атамыз айтқандай оқып, 
көңілге тоқып, ізденіп, еңбектеніп, ха-
лыққа қызмет еткен адам ғана бейнет-
тің зейнетін көреді. Мұны ғұмырлық 
ұстанымына айналдырып, сөз өнерінде 
қанатын кеңге жайып жүрген тума та-
ланттар аз емес. Олардың қатарында 
Қазақстан Жазушылар одағының және 
Қазақстан Журналистер одағының мү­
шесі, ақын-жазушы, шашубайтанушы, 
руханият жоқшысы, Қазақстанның Құр-
метті журналисі Жанболат Башарұлы да 
бар. 75 жастың төріне шыққан қаламгер 
Балқаш қаласындағы Мағауия Хамзин 
атындағы мәдениет сарайында «Ар мен 
Зар» атты кітабының тұсауын кесіп, 
«Қуат беріп бойыма ғұмыр әні...» атты 
шығармашылық кешін өткізді. Шара-
да ақынның 20-ға жуық өлеңі оқылып, 
оның сөзіне жазылған әндер шырқалды. 

Нұрдос КӘРІМ,
«Ortalyq Qazaqstan»

Жанболат Башар

«Ар мен Зар» кітабының тұсауы кесілген сәт

● ХОККЕЙ

Матчтың бірінші минутын-
да-ақ «Сарыарқа» шабуылшылары 
нәтижелі шабуыл ұйымдастырып, 
есеп ашты. Александр Борисе-
вичтің пасын зая жібермеген – 
Иван Верещагин. Ал, Евгений Ко
ролинский болса, екінші шайбаны 

«Сарыарқа» сенімді ақтады
2 желтоқсанда қарағандылық «Сарыарқа» хоккей клубы мен «Торпедо» командасы арасындағы 

екінші ойын өтті. Бұл – Қазақстан чемпионаты аясындағы матч. Бұл кездесуде қырандардың бәсі биік 
болды. Бірінші кездесуде де жеңіс жерлестерімізде болған. Жарқын жеңістің арқасында «Сарыарқа» 
чемпионат кестесінің көшін бастап тұрған командаға бір табан жақындады. Ұпай айырмасы екеу ғана. 

Үшінші кезеңде «Торпедо» 
сапындағы ойыншы ереже бұ-
зып, 5 минутқа алаңнан қуыл-
ды. Басымдыққа ие болған 
«Сарыарқа» қарсылас қақпа-
сына шайбаны зеңбірекше 
жаудырды. Бірақ, «Торпедо» 
барлық қауқарын қорғанысқа 
салып, қақпаны шайбадан 
сақтай алды. Құрам толыққан-
нан кейін екеуара шабуыл кү-
шейді. Осы кезде Александр 
Борисевич есепті 3:0-ге жет-
кізді. «Торпедо» еңсесін тік-
тей алмастай көрінген. Деген-
мен, екі гол соғып, ойынның 
қызығы кірді. Алаң иелерінің 
жанкүйерлері демін ішке тарт-
ты. Себебі, «Торпедо» қанның 
иісін сезген жыртқышқа ұқ-
сап, шабуыл үстіне шабуыл 
ұйымдастырды. Қырандар 
қорғаныста қырағы екендерін 
көрсетіп, аяғына дейін жоғары 
қарқында ойнап шықты. Сөй
тіп, ойын 3:2 есебімен аяқтал-
ды. 

Чемпионат кестесінің кө
шін осы «Торпеда» бастап тұр. 
«Сарыарқа» «Торпедадан» 
небәрі екі ұпайға қалып келеді.

Сурет «Сарыарқа» хоккей 
клубының баспасөз

 қызметінен

Ерік НАРЫН,
«Ortalyq Qazaqstan»

«Қыз Жібек» операсы 1934 
жылы Қазақ Мемлекеттік ака-
демиялық опера және балет те
атрында қойылған еді. Либрет-
тосын қазақ әдебиетінің классигі 
Ғабит Мүсірепов жазған. Қараған-
ды жоғары гуманитарлық кол-
леджінің студенттері Жібек болып 
егіліп, Төлеген боп төгілді. Озбыр 
өмірдің келбетін Бекежан арқылы 
көрсетті. 

– Ең бастысы – студенттерге 
тарихи операның құндылығын 

Тарихи туынды
дәріптелді

Ерік НАРЫН,
«Ortalyq Qazaqstan»

дәріптейміз. Мұнда дуэт, трио, 
хор да бар. Сонымен қатар, деко-
рация мен актерлік шеберлік те 
қамтылған. Осының бәрі студент-
тердің қалыптасуына зор ықпа-
лын тигізетініне кәміл сенеміз. 
Содан кейін жерлесіміз, мақта-
нышымыз Сыдық Мұхамеджано-
втың лирикалары да орындалды. 
Атап айтқанда, «Жұмбақ қыз» 
деген операсынан үзінді айтылды. 
Осылайша, даңқты жерлесіміздің 
мұралары дәріптелді, – деді бі
лім ордасының ұстазы Роза Мүсі
рәліқызы. 

соғып, қонақтардың адуынын ба
сып тастады. Бұл гол, тіпті, қар
сыластардың жанкүйерлеріне де 
әсер етті. Олар «Сарыарқа» же
ңіске жету үшін тың тактикамен, 
тың күш-жігермен шыққанын 
байқағандай болды. Бірден тынып 
қалды. Шабуылдан бөлек, алаң 
иелері қорғаныста да сауатты ой-
нады. Тіпті, қақпаларына шайба 

жолата қойған жоқ. Қонақтарда 
бірнеше мүмкіндік болды. Бірақ, 
қақпашы Жәкен Ибрагимов қы-
рағы ойнады. 

Екінші кезең 2:0 есебімен бас
талды. Мұнда «Торпедо» басқаша 
ойын көрсетті. Жәкен Ибрагимов-
ты алыстан бағытталған жойқын 
соққылар әуреледі. Дегенмен, 
екінші кезеңде гол соғылған жоқ. 

Жуырда кәсіпқой бокстан 
оралған Абылайхан кездесуде ба-
рын салып, қарсыласынан айла-
сын асырды. Оның ширек финал-
дағы қарсыласы түрікменстандық 
Байрамдурды Нұрмұхаммедов 
болды.

Тіпті, үшінші раундта қарсы-
ласына соққылар сериясын жасап, 
оны нокдаунға түсірді.  

Нәтижесінде жерлесіміз төре
шілердің бірыңғай шешімімен 
(5:0) жеңіске жетіп, Азия чем
пионатының жартылай финалына 
жолдама алды.

Енді Абылайхан Жүсіпов 8 
желтоқсанда жартылай финалда 

● БОКС

Жартылай финалға
жарқын қадам 

Бокстан Азия чемпионаты Тайландтың Чианг Май қаласында 
өтіп жатыр. Онда Ұлттық құраманың ерлер командасы 13 түрлі 
салмақ дәрежесі бойынша бақ сынауда. Құрама сапындағы жер-
лесіміз Абылайхан Жүсіпов (71 келі) алғашқы жекпе-жегінде сәтті 
өнер көрсетіп, жартылай финалға шықты. 

Жәлел ШАЛҚАР,
«Ortalyq Qazaqstan»

Тәжікстан спортшысы Шохбожон 
Шукуровпен шеберлік сынасады.

Абылайхан Жүсіпов әлем 
чемпионатының үш дүркін қола 
жүлдегері және 2017 жылғы Азия 
чемпионатының күміс жүлде-
гері атанған. 2020-2023 жылдар 
аралығында Абылайхан Жүсіпов 
кәсіпқой бокста өнер көрсетіп, 4 
жекпе-жек өткізіп, барлығында 
жеңіске жетті. Ал, биыл ол әу-
есқой боксқа қайта оралып, ұлт-
тық құрама сапына қосылған еді. 

Сонымен қатар, Дулат Бек-
бауов 1/4 финалда малайзиялық 
Арифф Айман Мухаммадты же
ңіп, Диас Молжігітов жапониялық 
қарсыласы шаршы алаңға шығу-
дан бас тартып, Азия чемпиона-
тының жартылай финалына өтті.

ның Құрметті азаматы Тілеуғали Қышқашба-
евқа құрмет көрсетіп, сый-сияпат жасады.

– Жанболат құрдасым – жазу үстеліне 
отырған сәттен әдебиетке қызмет етуге бел 
буған жан. Шығарманың шынайы өмірде қай
талануы,  кейіпкерлер көпшілік оқырманның 
таңқалысын тудырды. Сайып келгенде қалам
гердің  мақсаты  бұлыңғыр әлемнің бүкпесіз 
шындығын бұрмаламай, қисынын тауып қиы-
стырып жеткізу емес пе? Осы үдеден шықан 
Жанболат Башарұлының әр шығармасы мен 
үшін биік және жүрегімнің төрінен орын 
алған, – деді ақын Абзал Бөкен.

Бұдан кейін «Ар мен Зар» кітабының тұса-
уы кесіліп, оқырманға ұсынылды. Кешке өнер 
иесін құттықтап, алыс-жақыннан ақындар мен 
журналистер келді. Атап айтқанда, ақындар 

Мүсіркеп Сейдахмет, Қуандық Сәденов, Ілияс 
Мұқай, «Арқа ақшамы» газетінің бас редакто-
ры, сатирик Әдебиет Белгібайұлы, «Балқаш 
өңірі» газетінің бас редакторы ақын Қуаныш 
Аманқұлов, Балқаш қалалық Ардагерлер 
кеңесінің төрағы Тайтөлеу Жұманов жылы 
лебізі мен ізгі тілектерін білдірді.

Ақынның өлеңдерін Меруерт Өтенова, 
Жандос Түсенов, Дина Бөкен, Нұрсұлтан 
Әділетұлы, Аружан Марат жатқа оқып, көрер
менді тәнті етті. Өнер саңлақтарының бірегейі 
Шашубай Қошқарбайұлын Жанболат Башарұлы 
зерттеп, қаламына арқау қылғаны айтылып, бір 
өзі – бір театр болған Шашубайдың «Ақ қайың» 
әнін дәстүрлі әнші, бірнеше республикалық, 
облыстық, аймақтық ән байқауының жеңім-
пазы Аққыз Құнарбекова шырқады. Сонымен 
қатар, «Мағауия мақамы» деген естеліктер жи-
нағын құрастырып шығарғандығын жеткізген 
Қазақстан Күйшілер одағының мүшесі, күйші, 
Мағауия Хамзинның шәкірті Жақсылық Нәдір-

беков Әшімтайдың «Қоңыр қаз» күйін шертті. 
Сондай-ақ, ақынның сөзіне жазылған әндерді 
әншілер Таңат Іргебаев, Еркеназ Бақтораз, 
Аманжол Шәймерден шырқады. Сонымен қоса, 
Қарағанды қаласынан келген әншілер Нияз 
Тәуекелұлы мен Алмас Серікұлы әннен шашу 
шашты. Осылайша Көкше көлдің жағасы ән 
мен жырға бөленді. Көрерменнің ілтипаты мен 
қошеметі зор болды.

Өз кезегінде жазушы Жанболат Башарұлы 
«Ар мен Зар» атты кітаптың шығуына қолдау 
білдірген  Балқаш қаласының әкімі Сапар Қай-
ыркенұлына демеушілік жасаған жеке кәсіп-
кер Марат Алтайұлына алғыс білдірді.

БАЛҚАШ
Сурет автордан

Қарағанды жоғары гуманитар-
лық колледжінде Евгений Бруси-
ловскийдің «Қыз Жібек» операсы-
ның сахнадағы ғұмырына 90 жыл 
толуына және композитор, Мемле-
кеттік сыйлықтың иегері, КСРО 
халық әртісі Сыдық Мұхамеджа-
новтың 100 жылдығына орай опера 
кеші өтті. Сахнада музыка маман-
дығында білім алып жатқан 4 курс 
студенттері өнер көрсетті.

